
TaraqqiyoT yo‘li

Konstitutsiya — birdamliK, 
HuQuQ va manfaatlarimiz 

Kafolati
Davlatimiz rahbarining 
Konstitutsiyamiz bayrami munosabati 
bilan xalqimizga yoʻllagan tabrigi va 
unda koʻtarilgan masalalar islohotlar 
ortga qaytmas tus olgani borasidagi 
ishonchimizni yanada mustahkamladi.
Joriy yil 30-aprel kuni boʻlib oʻtgan 
umumxalq referendumida xalqimiz 
oʻzining yuksak siyosiy ongi, huquqiy 
madaniyati va dunyoqarashini 
namoyon etib, yangi tahrirdagi 
Konstitutsiyamizni yakdillik bilan 
qabul qildi. Bosh qonunimizda 
mamlakatimiz rivojlanishining 
siyosiy-huquqiy asoslari yaratilib, 
aholi farovonligini taʼminlash, fuqarolar huquqlari, erkinliklari va 
manfaatlari himoyasi kafolatlandi.

Yangi tahrirdagi Konstitutsiyada Oʻz-
bekistonning besh ustuni, yaʼni suveren, 
demokratik, huquqiy, ijtimoiy va dunyoviy 
davlat ekani qatʼiy belgilab qoʻyildi, uning 
mazmuni tubdan takomillashtirilib, yangi 
bob va moddalar bilan boyitildi. 

Taʼkidlash joizki, huquqiy davlatda 
barcha fuqarolar qonun oldida teng, 
davlat hokimiyatining oliy organlari ham 
qonunlarga boʻysunadi va uning muqar
rar ijrosini taʼminlaydi. Ijtimoiy davlat 
esa har bir fuqaroga munosib turmush 
kechirishi uchun shart-sharoit yaratish 

majburiyatini zimmasiga oladi. Bu mav-
jud resurslarni ijtimoiy adolat tamoyillari 
asosida taqsimlash, jamiyatda kuchli 
tabaqalanish avj olishiga yoʻl qoʻymas-
lik, eng zaif qatlamlar uchun ham sifatli 
taʼlim va tibbiyot kafolatlanishi, sama-
rali ijtimoiy himoya dasturlari ishlashi, 
imkoniyati cheklangan va koʻmakka 
muhtoj fuqarolarni qoʻllabquvvatlash, 
adolatli mehnat qonunchiligi va pensiya 
tizimi kabilar shular jumlasidan. 

inson huquqlari umumjahon deklaraTsiyasining 75 yilligiga

RAQAMLASHTIRISH ORQALI MUROJAATLAR BILAN 
ISHLASH MEXANIZMI TAKOMILLASHTIRILADI

Qolaversa, umumxalq referen dumi 
asosida qabul qilingan Bosh qonunimiz-
da inson qadri, manfaati uchun xizmat 
qiladigan normalar avvalgisidan 3 baro-
bar koʻpaygan. Xususan, agar shaxs
ning oʻz aybini tan olgani unga qarshi 
yagona dalil boʻlsa, u aybdor deb topili-
shi yoki jazoga tortilishi mumkin emasligi 
oliy yuridik maqomga ega boʻlgan hujjat-
da qatʼiy belgilandi. Bu esa qiynoq ho-
latlarini keltirib chiqaruvchi omillarni bar-
taraf etishga qaratilgan muhim qadam. 

Oʻzbekiston inson, uning 
hayoti, erkinligi, shaʼni va 
qadr-qimmati oliy qadriyat 
hisoblanadigan insonparvar 
demokratik davlat, ochiq 
va adolatli jamiyat barpo 
etish masʼuliyatini olgan. 
Yangi tahrirda qabul 
qilingan Konstitutsiyamiz 
muqaddimasiga 
muhrlangan ushbu satrlar 
mamlakatimizda amalga 
oshirilayotgan islohotlar 
asosini tashkil etadi.

Shu kunlarda 75 yilligi nishonlan-
gan muhim xalqaro tarixiy hujjat — 
BMTning Inson huquqlari umumjahon 
deklaratsiyasi 5moddasida ham hech 
kim qiynoqqa yoki shafqatsiz, gʻay-
riinsoniy, qadrqimmatni xoʻrlovchi  

muomala va jazoga duchor etilishi 
mumkin emasligi belgilangan.

Davlatimiz rahbari joriy yil 20sentabr 
kuni Birlashgan Millatlar Tashkiloti Bosh 
Assambleyasining 78sessiyasidagi 
nutqida mamlakatimiz “Inson qadri va 

 manfaatlari uchun” degan ezgu gʻoya 
asosida demokratiya va adolat tamo
yillarini mustahkamlashga qaratilgan tub 
islohotlar yoʻlidan dadil borayotganini 
yana bir bor qatʼiy taʼkidladi. 

OlmaliQ kOn-metallurgiya kOmbinati 
mis eritish zavOdining 60 yilligi

TARIXI QADImIy, KELAJAGI yORQIN
Shu yil dekabr oyining soʻnggi haftasida Olmaliq kon-metallurgiya 
kombinatining asosiy ishlab chiqaruvchi korxonasi — mis eritish zavodi 
tashkil topganiga 60 yil toʻladi. Zavod bugungi kunda katodli mis, oltin 
va kumush, selen, tellur, sulfat kislotasi, mis kuporosi, ammoniy perrenat, 
kuydirilgan molibden yarim tayyor mahsuloti va emallangan sim ishlab 
chiqaruvchi, xomashyo tarkibidagi asosiy metallarni ajratib olish uchun toʻliq 
texnologik jarayonga ega boʻlgan zamonaviy korxonadir.

dolzarb mavzu

Dunyo hamjamiyati iqlim oʻzgarishi tufayli 
yuzaga kelayotgan muammo va tahdidlarga qarshi 
kurashmoqda. Boshqacha aytganda, insoniyat oʻz 
xatosini oʻzi toʻgʻrilashga harakat qilmoqda. 

munosabaT

akademiyaning Qayta 
uyg‘Onish davri

ilm-fan rivojiga 
yangi hayot bag‘ishladi

Shu kunlarda keng jamoatchilik, 
ilm-fan xodimlari Oʻzbekiston 
Fanlar akademiyasi  
tashkil topganining  
80 yilligini nishonlamoqda. 
Davlatimiz rahbarining 
2023-yil 9-sentabrdagi 
“Oʻzbekiston Respublikasi 
Fanlar akademiyasi tashkil 
topganligining 80 yilligiga 
bagʻishlangan yubiley tadbirlarini 
oʻtkazishning tashkiliy chora-
tadbirlari toʻgʻrisida”gi qaroriga 
muvofiq yuqori saviyada oʻtkazilayotgan yubiley tadbirlarida 
dunyoning nufuzli ilm dargohlaridan 50 dan ortiq olim va 
akademik ishtirok etmoqda.

bugunning gapi

Dekabrning ikkinchi oʻn kunligi yurtimizga sovuq havo oqimi 
kirib kelishi bilan boshlandi. Toʻgʻri, oʻtgan hafta ham koʻpgina 
hududlarga qor yoqqan va shunga yarasha nisbatan sovuq harorat 
kuzatilgan edi. Lekin shu hafta avvalidan boshlangan qorli va 
izgʻirinli ob-havo koʻpchilikni shoshirib qoʻydi. Ayni holat aholi 
xonadonlari, ijtimoiy soha muassasalari va korxonalar issiqmi, 
ularning energiyaga talabi qay darajada qondirilyapti, degan 
savollarni kunning dolzarb mavzusiga aylantirdi. Bu mavsum ham 
anomal sovuq kuzatilsa, uylarimiz isiydimi yoki yanvardagi holat 
takrorlanadimi, degan oʻy ham koʻpchilikni 
tashvishlantirayotgani bor gap.

issiQlik tizimi Qish 
QahratOniga tayyOrmi?

Insoniyat misdan qadimdan keng 
foydalanib keladi. Milodiy IV asrdan 
XII asrgacha Oʻrta Osiyoning markaz
laridan hisoblangan Shosh va Iloqda 
metall eritish, mis, qoʻrgʻoshin, oltin, 
kumushni ajratib olish juda rivojlangani 

qadimiy arxeologik topilmalar orqali 
isbotlangan. Tarixiy manbalarga koʻra, 
Olmaliq hududida mis ishlab chiqarish 
tizimi mustahkam qadimiy poydevor 
asosiga qurilgan.

Mis eritish zavodi Olmaliq konme
tallurgiya kombinatida maʼdan qazib 
olish, boyitish, qayta ishlash kabi ishlab 
chiqarish jarayonlari texnologik zanjiri
ning yakuniy  bosqichida turuvchi muhim 

boʻgʻin. Kombinatdagi 35 mingdan zi-
yod ishchixodimning mashaqqatli va 
zalvorli mehnati mahsuli ayni shu za-
vodda yuzaga chiqadi, deb bemalol 
aytish mumkin.

ATROf-muhITNI muhOfAzA QILIsh
ma’naviy-axloqiy

buRchImIzDIR

Davomi 4-betda

Davomi 4-betda



islohoT odimlari

bugunning gapi

Prezident Administratsiyasi, xalq qabulxo-
nalari, vazirlik va idoralar, mahalliy hokimliklar 
vakillaridan tuzilgan respub lika ishchi guruhi 
boshchiligida “Obod xonadon — obod koʻcha 
— obod mahalla” mezonlarini joriy etish borasi-
dagi ishlar koʻlami kengayib borayotir. Bunday 
ezgu ishlar Toshkent viloyatida ham izchillik bi-
lan davom etmoqda.  

Insonparvarlikning 
yuksak namunasi

Respublika ishchi guruhi oʻtkazgan oʻrga
nishlar natijasida viloyatning 5 ta tumanidagi 
eng olis va ijtimoiy holati ogʻir mahallalar tanlab 
olindi. Belgilangan  vazifalar ijrosi uchun respub-
lika byudjetidan 4 milliard va mahalliy byudjet 
hamda homiy tashkilotlar hisobidan yetarli da-

rajada mablagʻ ajratildi. 
Joriy yilning soʻnggi 2,5 oyi mobaynida Tosh-

kent viloyati boʻyicha tanlangan 5 ta ogʻir hudud 
— Piskent tumanidagi Suvti, Bekobod tumani-
dagi Xonobod, Oqqoʻrgʻon tumanidagi Boygʻu-
li, Boʻka tumanidagi Ezgulik va Quyi Chirchiq 
tumanidagi Koʻksaroy mahallalaridagi 41 ta 
koʻchada bunyodkorlik ishlari jadallik bilan olib 
borildi.

Viloyat mutasaddilari bergan maʼlumotlarga 
koʻra, oʻta ogʻir sharoitda yashayotgan mingga 
yaqin kishining turar joyi kapital taʼmirlab beril-
gan. Qariyb olti kilometr yoʻlga shagʻal yotqi-
zilib, piyoda yoʻlaklari qurilgan. Besh kilometrga 
yaqin elektr tarmogʻi tortilib, yoritish chiroqlari 
va 2 ta yangi transformator oʻrnatilgan, 11 tasi 
kapital taʼmirlangan, mingdan ziyod simyogʻoch 
beton ustunlarga almashtirilib, 82 ta  qoʻshimcha 
temirbeton ustun oʻrnatilgan. Mahalla yoʻllariga 
shagʻal yotqizilib, piyodalar uchun yoʻlaklar qu-
rilgan hamda 12 ta gaz taqsimlash punkti qay
ta taʼmirlangan. Yordamga muhtoj qatlamning 
ijtimoiy va tibbiy muhofazasi ham ishchi guruh 
eʼtibor markazida boʻlyapti.

Konstitutsiya qabul qilinganining 31 yilligi 
arafasida Suvti va Koʻksaroy mahallalarining 
yangi binolari foydalanishga topshirilishi aho-
li shodligiga sabab boʻldi. Aslida, yangi bino-
lar tezkor va sifatli bunyod etilishi, eskirib qu-
layozgan maktab va maktabgacha taʼlim mas-
kanlari kapital taʼmirdan chiqarilishi, yordamga 
muhtoj  oilalarga koʻmak berilishi, xonadonlar
ning obod etilishi, hududlarning koʻkalamzor-
lashtirilib, koʻrkamlashishi kabi dolzarb vazifalar 
haqiqiy mehnat va fidoyilikni talab etadi. 

Koʻksaroyning koʻchalari 
koʻrkamlashdi

— Mahallalardagi ijobiy oʻzgarishlar 
xalqimiz hayotida muhim ahamiyatga ega 
boʻlmoqda. Shu bois, “Koʻksaroy” mahalla 
fuqarolar yigʻinining barcha sharoitga ega 
zamonaviy binosi va 70 ish oʻrniga ega, bo-
lalar kiyimkechaklari ishlab chiqarishga ix-
tisoslashgan “Koʻksaroy city” MCHJga qa-
rashli toʻqimachilik korxonasi ochilishi ham 
mahalla ahli uchun haqiqiy bayramga aylanib 
ketdi, — deydi Toshkent viloya ti soliq bosh-
qarmasi boshligʻi Alovitdin Inogʻomov. — Ilk 
bosqichda jami 641 xonadon toʻliq xatlovdan 
oʻtkazildi. Kam taʼminlangan, ehtiyojmand va 
boquvchisini yoʻqotgan oilalar xonadonlari 
aniqlab olindi. Mutasaddi tashkilotlarni jalb 
qilgan holda keksa va yordamga muhtoj 40 
nafar fuqaro xonadonida joriy va kapital taʼmir 
ishlari bajarildi. “Koʻksaroy city” masʼuliyati 
cheklangan jamiyati bilan hamkorlikda 2 mil-
liard soʻm miqdorida bank krediti va 900 mil-

Qishdagi havo haroratining keskin pasa yishi 
oqibatida issiqlik stansiyalariga uzatilayotgan 
tabiiy gaz bosimi pasayib, aholi xonadonlariga 
yetkazib berilayotgan issiq suv va isitish tizimida 
qator muammolar kuzatilgan edi. Buning 
natijasida yurtdoshlarimiz uyini isitish uchun 
qoʻshimcha elektr moslamalaridan foydalanishga 
majbur boʻlgani esa ikkinchi muam moni keltirib 
chiqargandi. 

Umuman olganda, joriy yil boshidagi qahraton 
sovuq energetika tizimi uchun katta saboq boʻldi. 
Masalan, Toshkent shahridagi oʻnlab mahallalarda 
elektr va gaz taʼminotida uzilishlar kuzatildi. Ayrim 
transformator va past kuchlanishli tarmoqlar 
ortiqcha yuklamaga bardosh berolmay, ishdan 
chiqdi.

Oʻshanda davlatimiz rahbari raisligida ayni 
muammolarga yechim topish va yurtdoshlarimizga 
qulaylik yaratish maqsadida aholini energiya 
resurslari bilan uzluksiz taʼminlash choratadbirlari 
boʻyicha videoselektor yigʻilishi oʻtkazilib, tizimni 
tubdan yaxshilash borasida masʼullarga qatʼiy 
topshiriqlar berilgandi. Ushbu vazifalar yuzasidan 
yil davomida energetika sohasida muhim ishlar 
amalga oshirilib, imkoniyatlardan maksimal 
darajada foydalanildi. Xususan, infratuzilma 
obyektlari, muassasa va tashkilotlarda gaz, issiqlik 
tizimi bilan bogʻliq muammolar oʻrganilib, hal etish 
choralari koʻrildi. 

Prezidentimiz oʻtgan yil dekabrda “Toshkent 
issiqlik markazi” korxonasining Uchtepa 
tumanidagi issiqlik markazini borib koʻrgan edi. 
1969yilda qurilgan mazkur majmuada 700 
gigakaloriya quvvatga ega qozonxona boʻlib, 
koʻp qavatli uylar va 100 dan ortiq ijtimoiy soha 
obyektiga issiqlik quvvati yetkazib beradigan 
markazda obhavoning keskin sovib ketishi 
oqibatida gaz bosimi pastligi kuzatilgan edi. 

Issiqlik markazida uskuna va tarmoqlar eskirgani 
bois ham issiqlikni uzatishda qator muammolar 
yuzaga kelgandi.

Davlatimiz rahbari tashrif chogʻida issiqlik ishlab 
chiqarishning muqobil manbalarini izlash, quvurlar 
va uylarda haroratni asrash zarurligini taʼkidlab, 
masʼullar zimmasiga muhim vazifalarni yuklagandi. 
Xususan, poytaxt tumanlariga elektrda ishlaydigan 
2 megavattli stansiyalar olib kelib, qoʻshimcha 
issiqlik quvvatlari yaratilishi borasidagi takliflar 
maʼqullanib, muhim qadamlar tashlangan. Aytish 
joiz, bunday bitta qurilma 1340 xonadonga issiqlik 
yetkazib beradi. Yangi tarmoq narx oshishiga 
sabab boʻlmaydi, sababi ishlab chiqarish xarajati 
kam. 

Zaxira masalasi 
puxta koʻrib chiqilgan

Oradan ropparosa bir yil oʻtgach, davlatimiz 
rahbari mavsumga tayyorgarlik boʻyicha avval 
berilgan topshiriqlar ijrosi bilan tanishish 
maqsadida mazkur markazga tashrif buyu
rib, infratuzilma inshootlari faoliyatini koʻzdan 
kechirdi. Quvonarlisi, bir yil avvalgi achinarli holat, 
kamchilik va muammolar bartaraf etilib, aholiga 
issiqlik yetkazadigan  mukammal infratuzilmaga 
aylangan. 1969yilda qurilgan va shundan buyon 
kapital taʼmirlanmagan majmua bugun butunlay 
yangicha tus oldi. 

— Davlatimiz rahbari tarmoqni taʼmirlash 
va barqarorligini oshirish boʻyicha zarur 
koʻrsatmalar bergan edi, — deydi Toshkent 
issiqlik quvvati markazi bosh muhandisi Alisher 
Ochilov. — Shundan kelib chiqib, markazdagi 
qozon qurilmalari modernizatsiya qilindi, mazut 
xoʻjaligi va sigʻimlari qurilib, qozonlarning ikkitasi 
aralash shaklda — gaz va mazutda ishlashga 
moslashtirildi. Bu zaxira yaratish va aholini 
issiqlik bilan uzluksiz taʼminlash imkonini beradi. 
Majmua qozonxonasi jami 700 gigakaloriya 
quvvatga ega, bugungi kunda mingdan ortiq koʻp 
qavatli uy va 400 dan ziyod ijtimoiy muassasaga 

issiqlik yetkazib beradi. Ayni kezlarda oʻtayotgan 
har bir daqiqa qimmatli, vazifamiz masʼ uliyatli. 
Zimmamizga yuklatilgan ishlarni sifatli bajarsak, 
energiya va issiqlik taʼminoti barqaror boʻlishiga 
katta hissa qoʻshamiz.

Shayxontohur tumanidagi 3qozonxona va 
Uchtepa tumanidagi 5qozonxonani taʼmirlash 
orqali mazut xoʻjaligini qurib, zaxira yoqilgʻisi sifatida 
mazut ishlatish rejalashtirilgandi. Maʼlumotlarga 
koʻra, oʻtgan yili aholiga yetkazib berilayotgan 
issiq suv harorati 48 darajani tashkil etgan. Bu yilgi 
taʼmirlashdan soʻng 70 darajaga yetdi. Loyihaning 
asosiy maqsadi harorat keskin pasaygan vaqtda 
va tabiiy gaz taʼminotida muammo boʻlsa, zaxira 
yoqilgʻi sifatida mazut ishlatish, aholiga meʼyor 
darajasida issiqlik yetkazishni taʼminlashdan 
iborat. 

Shu oʻrinda bu yil ham Oʻzbekistonda gaz 
tanqisligi yuzaga kelsa, qozonxonalar ishlamay 

qoladimi, degan savol paydo boʻladi. Masʼ ullarning 
taʼkidlashicha, Toshkent shahrida hozir mazutda 
ishlovchi 4 ta qozonxona mavjud. Agar gaz defitsiti 
paydo boʻlsa, mazkur qozonxonalar mazut yoqib, 
aholiga issiqlik yetkazib berishi mumkin. Yaʼni 
qoʻshimcha quvvatdan foydalaniladi.

 
Qoʻshimcha manbalardan 
foydalanishga ehtiyoj yoʻq

Maʼlumotlarga koʻra, yurtimizda 1 million 400 
mingga yaqin xonadondan iborat 40 ming 854 
ta koʻp qavatli uy mavjud, ularga boshqaruvchi 
tashkilotlar hamda uyjoy mulkdorlari shirkatlari 
xizmat koʻrsatadi.

— Bugungi kunda mamlakatimizda mavjud 
481 qozonxona orqali isteʼmolchilarga 51 ming 
gigakaloriyadan ortiq issiqlik energiya si yetkazib 
berilmoqda, — deydi Qurilish va uyjoy kommunal 
xoʻjaligi vazirligi bosh qarma boshligʻi Solijon 
Qoʻshaqov. — Toshkent shahrida bu koʻrsatkich 
37 ming gigakaloriyadan oshadi. Gaz isteʼmoli 
sutkasiga 6 million metr kubdan ortiq. Joriy yil kuz
qish mavsumiga tayyorgarlik jarayonida kommunal 
soha bilan bogʻliq yuzaga kelishi mumkin boʻlgan 
holatlarning oldini olish maqsadida 1642 uyning 
ichki tizimlari mukammal taʼmirlandi. Shuningdek, 
mazkur tizimdagi ishlarni yanada jadallashtirish, 
ijtimoiyiqtisodiy holatni oʻrganish hamda mavjud 
muammolarni bartaraf etishga qaratilgan chora
tadbirlar amalga oshirilmoqda. Vazirlikning 
markaziy apparati va hududiy boshqarmalarida 
maxsus shtablar tashkil qilinib, aholidan 
tushayotgan murojaatlarni tezkor hal qilish vazifasi 
yuklatildi.

Taʼkidlash joiz, korxonadagi taʼmirlash 
muvaffaqqiyatli yakunlangani bois, qozonxona 
va tarmoq sovuq haroratda ham barqaror 
ishlaydi. Qolaversa, harorat pastlagan 
kezlarda zaxiralangan mazutdan foydalanish 
rejalashtirilgan. Quvurlar izolyatsiyasi mus
tahkamlangan, oʻz navbatida, bu issiqlik 
yoʻqotilishini kamaytirishga xizmat qilyapti.

Shu yil boshidan buyon 675 megavatt quvvatli 
energiya stansiyalari ishga tushirildi, yil yakuniga 
qadar 2,2 ming megavattli yana yettita stansiya 
foydalanishga topshirilishi rejalashtirilgan. 
Shuningdek, 100 ta podstansiya, 11,5 mingta 
transformator va 34 ming kilometr tarmoq 
yangilandi. Ayni sovuq kunlarda esa bu boradagi 
ishlar samara bermoqda.  

— Qishning qahraton kunlarida uyimizning 
isitish tizimi koʻp oʻchardi, — dey di Uchtepa 
tumanida yashovchi Hasan Ochilov. — Ochigʻi, 
bu uzoq yillar davomida kuzatilgan. Muammoga 
koʻnikkanimizdanmi yoki hal etilishiga 
ishonmaganimiz sababmi, doim qoʻshimcha issiqlik 
manbalaridan foydalanishga harakat qilardik. 
Lekin bu yil katta oʻzgarish boʻldi. Hozir uylarimiz 
issiq, qoʻshimcha qurilmalardan foydalanishga esa 
umuman hojat yoʻq.

 
Hisoblagichdagi raqamlar ortida 

mablagʻimiz yashirin
Mamlakatimizda uyjoy va kommunal xizmat 

koʻrsatish tizimi rivoji muammolarning oldini olish, 
aholiga qulay yashash sharoitini taʼminlashga 
xizmat qilmoqda. Bugun boshqaruv servis 
kompaniyalari tomonidan amalga oshirilayotgan 
ishlarni koʻrib, islohotlar odamlar hayotida boʻy 
koʻrsatayotganiga guvoh boʻlamiz.

Unutmaslik kerakki, elektr energiyasi, gaz, 
suv hisoblagichidagi raqamlar ortida mablagʻimiz 
yashiringan. Shunday ekan, tejamkorlikka amal 
qilishimiz shart. Maʼlumotlarga koʻra, bugungi 
kunda issiq suv va issiqlik taʼminoti tizimidan aholi 
qarzdorligi 253,9 milliard soʻmga yetgan. Agar 
mana shu toʻlovlarni oʻz vaqtida amalga oshirsak, 
mablagʻ tizimning yanada mukammal boʻlishi, 
barqaror ishlashi uchun sarflanadi. 

Mutasaddilarga koʻra, uyda qulay haroratni 
saqlab turgan holda isitish xarajatlarini tejash 
mumkin. Birinchi galdagi tavsiya: isitish 
radiatorlarida kiyim quritmaslik. Tahlillarga koʻra, 
bu radiatorlar tarqatadigan issiqlikni kamaytiradi. 
Shuningdek, mebelni radiatorlardan uzoqroq 
joylash ham bu borada samarali yondashuv 
sanaladi. Boisi, yumshoq mebeldagi serkovak 
(penoplast) juda kuchli issiqlik izolyatori boʻlib, 
xona isishiga toʻsqinlik qiladi. Quyosh chiqqanda 
pardalarni ochish va D vitaminini xonaga kiritish 
ham ahamiyatli.

Xona harorati necha daraja iliq boʻlishi kerak? 
Mutaxassislar tavsiyasiga koʻra, uy ichida harorat 
18 daraja boʻlishi maqsadga muvofiq. Aslida, uy 
muayyan reja asosida qurilib, zarur resurslar, issiqlik 
bilan taʼminlashda barcha jihatlar hisobga olinadi. 
Ayniqsa, issiqlik taʼminotida birbiriga bogʻliq jihatlar 
koʻp. Afsuski, aholi oʻrtasida oʻzboshimchalik holatlari 
koʻp kuzatiladi. Masalan, uyidagi issiqlik batareyalarini 
olib tashlaganlar ham bor. Mana shu arzimas holat 
ham muammoga sabab boʻladi. Chunki bir xona 
qizimasa, bu qoʻshni xonadonlarga ham taʼsir qiladi.

Feruza JO‘RAYEVA, 
“Yangi O‘zbekiston” muxbiri

lion soʻm oʻz mab lagʻlari hisobiga mahallada 
qurilgan toʻqimachilik korxonasi ish boshladi. 
Loyi haning birinchi bosqichida 85 ishsizning 
bandligi taʼminlandi. Elektr energiyasi taʼmi-
notini yaxshilash maqsadida 18,5 kilometr 
tarmoq tortilib, 337 ta beton ustun, 8 koʻchaga 
200 ta tungi yoritish chirogʻi oʻrnatildi. Mav-
jud gaz taqsimlash punktlari toʻliq taʼmirlandi. 
Eng asosiysi, mahalladagi 641 xonadondan 
585 tasi joriy taʼmirlanib, oʻzgacha qiyofa-
ga kirdi. Xudo xohlasa, 2024yil fevral oyida 
toʻqimachilik korxonasining ikkinchi bosqichi 
ishga tushadi va 105 fuqaro ishli boʻladi.

Qalovini topsang, 
qor ham yonadi

Koʻksaroy mahallasida toʻkilay deb turgan 
maktab va maktabgacha taʼlim muassasalari-
ni taʼmirlash boʻyicha yillab yechimini kutayot-
gan muammolar tezda hal boʻlmoqda. Endi 
odamlarning yerlari boʻsh yotmaydi, nainki ma-
hallasi, balki tumanidan ham ish topa olmay 
sarson boʻlib olislarga qatnab  ishlashga maj
bur boʻlayotganlarning ogʻiri yengillashdi. Zero, 
“Qalovini topsang, qor ham yonadi” hikmati be-
jiz aytilmagan. 

— Qariyb 2 yil Toshkentdagi katta bir kasal
xonada ozodalik bekasi boʻlib ishladim. Chunki 
na mahallamizda, na tumanda biror tayinli ish 
topa olmaganman. Shuning uchun erta saharda 
turib shaharga ishga ketib, shomda charchab 
uyga qaytardim. Joʻjabirday jonmiz, turmush 
oʻrtogʻimning kunlik ishlab topgan mablagʻi 
toʻlovlardan ortmaydi. Qoʻshni mahallada katta 

tikuv sexi ochilgani hayotimga yorugʻlik olib kir-
di. Negaki tikuvchilik ona kasbim. Ming shukr, 
yangi ish bosh ladim. Oxiri bilan sevintirsin, ilo-
him, —  deydi Nigora Sevinchova. 

Obodlik koʻngildan, xalq 
roziligidan boshlanadi

Koʻksaroy mahallasi Ohangaron daryosiga 
yondosh boʻlgani sababli chorva boqish uchun 
juda qulay. Aholi qadimdan chorvachilik bilan 
mashgʻul boʻlib kelgan. Keyinchalik aholi soni 
koʻpayib, qishloq xoʻjaligi mahsulotlari yetish
tirish hajmi keskin oshgan. Mahallada oʻndan 
ortiq millatga mansub 3,5 mingdan ziyod aholi 
yashaydi. 

— Ikki yarim oy ichida mahallamiz chiroyli, 
koʻrkam maskanga aylandi,  —  deydi “Koʻksa-
roy” mahalla fuqarolar yigʻini raisi Abduvahob 
Baratov. — Ikkita maktabgacha taʼlim tashkiloti 
binosi kapital taʼmirlanib, zamonaviylashtirildi. 
1,5 kilometr ichki yoʻlga shagʻal yotqizildi, pi-
yodalar yoʻlakchalari barpo etildi. Barokat va 
 Mirobod koʻchalarida suv quvurlari yotqizish 
ishlari yakuniga yetkazilmoqda. Hududimizda 
bitta umumtaʼlim maktabi, ikkita maktabgacha 
taʼlim tashkiloti, bitta qishloq vrachlik punkti bor.  
Bugungi kunda 25 ga yaqin tadbirkorlik subyekti 
aholiga maishiy, savdo va umumiy ovqatlanish 
xizmatini koʻrsatish, baliqchilik, bogʻdorchilik 
mahsulotlari yetishtirish bilan shugʻullanmoqda. 
Hozir koʻksaroyliklarning turmushi ancha yax-
shilandi. 

Ha, obodlik koʻngildan, koʻngilni olishdan, 
xalq roziligidan boshlanadi. Bugun bu obodlik 
yurtimizning har bir goʻshasiga kirib borayot-
ganini esa yuqoridagi ishlar misolida koʻrdik. 

Eng asosiysi haqiqiy obod mahallada “temir”, 
“ayollar” va “yoshlar” daftarlari boʻlmasligi lozim.

Gulichehra DURDIYEVA, 
“Yangi O‘zbekiston” muxbiri

mahalla O‘zgarsa, 
Jamiyat O‘zgaradi
“Xalqimiz oʻz hayotida ijobiy oʻzgarishlarni ertaga emas, uzoq kelajakda 
emas, aynan bugun koʻrishi kerak”. Davlatimiz rahbarining xalqimiz qalbidan 
joy olgan bu maqsadi yurtimizda kechayotgan oʻzgarish va islohotlarning 
harakatlantiruvchi kuchiga aylandi.

issiQlik tizimi Qish 
QahratOniga tayyOrmi?

PReZiDenTimiZ OʻTgAn yil DekABRDA “TOShkenT iSSiqlik mARkAZi” 
kORXOnASining UchTePA TUmAniDAgi iSSiqlik mARkAZini 
BORiB kOʻRgAn eDi. 1969-yilDA qURilgAn mAZkUR mAjmUADA 700 
gigAkAlORiyA qUvvATgA egA qOZOnXOnA BOʻliB, kOʻP qAvATli 
UylAR vA 100 DAn ORTiq ijTimOiy SOhA OByekTigA iSSiqlik qUvvATi 
yeTkAZiB BeRADigAn mARkAZDA OB-hAvOning keSkin SOviB 
keTiShi OqiBATiDA gAZ BOSimi PASTligi kUZATilgAn eDi. iSSiqlik 
mARkAZiDA USkUnA vA TARmOqlAR eSkiRgAni BOiS hAm iSSiqlikni 
UZATiShDA qATOR mUAmmOlAR yUZAgA kelgAnDi.

Boshlanishi 1-betda



kOnSTiTUTSiyAmiZDA 
qATʼiy BelgilAB 
qOʻyilgAniDek, 
inSOnning ShAʼni 
vA qADR-qimmATi 
DAXlSiZ BOʻliB, Uning 
hUqUqlARi vA qOnUniy 
mAnfAATlARigA 
ZiD kelADigAn 
hAR qAnDAy 
hARAkATlARgA 
qARShi kURAShiSh, 
hech ShUBhASiZ, 
eng DOlZARB 
vAZifAlARDAn 
BiRiDiR.

TaraqqiyoT yo‘li

Konstitutsiya — birdamliK, HuQuQ va 
manfaatlarimiz Kafolati

yAngi TARTiBlARgA kOʻRA, hARAkATlAniSh 
eRkinligi cheklAngAn ShAXSlAR hAqiDAgi 
mAʼlUmOTlARni BelgilAngAn mUDDATDA yAgOnA 
elekTROn ReyeSTRDA ROʻyXATgA kiRiTmASlik 
UShBU ShAXSlARni nOqOnUniy UShlAB TURiShgA 
TenglAShTiRilADi vA qOnUnchilikDA BelgilAngAn 
jAvOBgARlikkA SABAB BOʻlADi.

Oliy mAjliSning inSOn hUqUqlARi 
BOʻyichA vAkilining hUqUqiy ASOSini 
mUS TAhkAmlASh vA Uning fAOliyATini 
RAqAmlAShTiRiSh ORqAli mUROjAATlAR 
BilAn iShlASh meXAniZmlARi 
TAkOmillAShTiRilADi. 

Bayram tabrigida oldimizda turgan eng 
muhim ustuvor vazifalar ham qayd etildi. 
Eng avvalo, Konstitutsiyamizda xalq davlat 
hokimiyatining birdanbir manbaidir, deyil-
gan. Ana shu qoidadan kelib chiqib, fuqa-
rolarning davlat va jamiyat boshqaruvidagi 
ishtirokini kengaytirishga qaratilgan islohot-
lar izchil davom ettiriladi. Boshqa tomon-
dan, Konstitutsiyani jamiyat hayotining bar-
cha jabhalarida toʻgʻridantoʻgʻri va bevosita 
qoʻllash amaliyotiga oʻtish tezlashtiriladi. 
Shundagina xalqimiz Asosiy qonunimizning 
hayotbaxsh kuchi va taʼsirini teran his eta-
di. Bu borada barcha davlat idoralari, jum-
ladan, sudlar faoliyatida konstitutsiyaviy 
normalarni toʻgʻridantoʻgʻri qoʻllashni joriy 
etish boʻyicha amaliy choralar koʻriladi.

Prezidentimizning 2023yil 8maydagi 
“Yangi tahrirdagi Oʻzbekiston Res publikasi 
Konstitutsiyasini amalga oshirish boʻyicha 
birinchi navbatdagi choratadbirlar toʻgʻrisi-
da”gi farmonida Konstitutsiya oliy yuridik 
kuchga ega ekanidan kelib chiqib, davlat 
 organlari va tashkilotlari, shu jumladan, 

Maʼlumki, Oʻzbekiston qiynoqlarning 
oldini olish hamda uning har qanday koʻri
nishiga qarshi kurashish boʻyi cha oʻzining 
qatʼiy pozitsiyasiga ega. 20172021yillar-
ga moʻljallangan Harakatlar strategiyasi 
doirasida 2019yilda Ombudsman huzurida 
qiynoqqa solish va boshqa shafqatsiz, gʻay-
riinsoniy yoki qadrqimmatni kamsituvchi 
muomala hamda jazo turlarining oldini olish 
boʻyicha milliy preventiv mexanizm (MPM) 
yoʻlga qoʻyildi. “Ombudsman plyus” modeli 
asosida tashkil etilgan MPM harakatlanish 
erkinligi cheklangan yopiq muassasala-
rga Ombudsman va jamoatchilik vakillari
ning muntazam ravishda kirishi va u yerda 
saqlanayotgan fuqarolar sharoitlarini oʻr-
ganishi, ular bilan muloqot qilishiga zamin 
yaratdi. 

Inson huquqlarini himoya qilish uzluk-
siz davom etadigan jarayon ekani nuqtayi 
nazaridan mamlakatimizda qiynoqqa qarshi 
kurashish mexanizmlari ham takomillashti-
rilib borildi. Xususan, Prezidentimizning 
2021yil 26 senta brdagi “Qiynoqqa solish 
holatlarini aniqlash va ularning oldini olish 
tizimini takomillashtirishga doir qoʻshimcha 
choratadbirlar toʻgʻrisida”gi qarori nafaqat 
ushbu illatni barvaqt aniqlash, bartaraf 
etish, balki qiynoqdan jabr koʻrgan insonlar-
ga har tomonlama yordam berish va ularga 
yetkazilgan zararni kompensatsiya qilish-

ga ham qaratildi. Shuningdek, qaror bilan 
Ombudsman huzuridagi MPM ham takomil-
lashtirilib, ekspert guruhi negizida Ombuds-
man huzuridagi Qiynoq holatlarini aniqlash 
va ularning oldini olish boʻyicha jamoat chilik 
guruhlari tashkil qilindi. Ular zimmasiga qiy
noqqa solish holatlarini aniqlash hamda 
ularni tezkor bartaraf etish boʻyicha talab-
nomalarni tegishli davlat organiga taqdim 
qilish, qiynoqqa solish holatlari toʻgʻrisidagi 
murojaatlarni koʻrib chiqishda ishtirok etish 
kabi vazifalar yuklatildi.

Birgina 2022yil yakuni boʻyicha 381 ma-
rotaba monitoring tashrifi amalga oshirilgan 
boʻlsa, 2023yilning 10 oyida bunday tashrif 
452marta tashkil etildi. Natijada qiynoqqa 
solish holatlarining oldini olish boʻyicha par-
lament va jamoatchilik nazorati oʻrnatilishi-
ga erishildi. Monitoring tashriflari davomida 
aniqlanayotgan kamchiliklar yuzasidan 
tahliliy maʼlumot va axborotlar, xulosa va 
taqdimnomalar, talabnomalar tayyorlanib, 
mutasaddi vazirlik va idoralarga koʻrib chi
qish uchun yuborilmoqda. Bundan tashqa-
ri, ushbu monitoring natijalari vakilning Oliy 
Majlis palatalariga taqdim etadigan yillik ax-
borotida ham aks etadi.

Shuningdek, joriy yilda BMTning tegish-
li qoʻmitasiga Qiynoqqa solish va boshqa 
shafqatsiz, gʻayriinsoniy yoki qadrqimmat-
ni kamsituvchi muomala hamda jazo turla-
rini qoʻllashga qarshi konvensiyaning ba-
jarilishi boʻyicha  Oʻzbekiston hukumati hi-
sobotiga Ombuds man tomonidan muqobil 
maʼruza kiritildi. Unda Oliy Majlisning Inson 
huquqlari boʻyicha vakili va Ombudsman 

huzuridagi qiynoq holatlarini aniqlash va 
oldini olish boʻyicha jamoatchilik guruhlari 
bilan birgalikda  2020yildan hozirgi kunga-
cha amalga oshirilgan monitoring tashriflari 
hamda mahkum va mahbuslar murojaatlari 
bilan ishlash yoʻnalishidagi  maʼlumotlardan 
foydalanilgan.

Taʼkidlash lozimki, qiynoqqa qarshi ku-
rashish yoʻnalishida amalga oshirilayotgan 
tizimli choratadbirlar natijasida soʻnggi yil-
larda qiynoq holatlariga yoʻl qoʻygan xodim-
larga nisbatan jazo choralari ogʻirlashtirilib, 

hatto, ularga nisbatan afv qoʻllanmasligi  
qatʼiy belgilab qoʻyildi.

Qolaversa, mansabdor shaxslarning 
noqonuniy harakatlari uchun javobgarlik-
ka tortish maqsadida qonunchilikka alohi-
da modda kiritilgan va qiynoqni qoʻllagan 
shaxsga nisbatan ogʻirlashtiruvchi normalar 
qoʻllanilishi belgilangan. Jinoyat kodeksi
ning 235moddasi qiynoqqa solish va bosh-
qa shafqatsiz, gʻayriinsoniy yoki qadrqim-
matni kamsituvchi muomala hamda jazo 
turlarini qoʻllash uchun jinoiy javobgarlikni 
nazarda tutadi. Bu kabi normalar koʻplab 
davlatlar qonunchiligida mavjud emas.

Prezidentimizning yuqorida tilga olingan 
qarorida ushbu illatga qarshi kurashish boʻyi
cha kompleks choratadbirlar belgilandi. 
Harakatlanish erkinligi cheklangan shaxs
lar saqlanadigan joylarga joylashtirilgan 
shaxslarning yagona elektron reyestrini yu-
ritish amaliyoti joriy etilishi fikrimiz tasdigʻidir. 

Ushbu mexanizm tegishli organ va 
idoralar xodimlariga harakatlanish erkinligi 
cheklangan yopiq muassasalarda saqla-
nayotgan shaxslar haqidagi maʼlumotlar, 
jumladan, qachon olib kelingani, sababi, 
tibbiy holati va boshqa faktlarni tezkorlik bi-
lan elektron reyestrga kiritish majburiyatini 
yuklaydi. Bu esa birorbir shaxsni besabab 
ushlab turish, maʼlumotlarni yashirish, jis-
moniy kuch ishlatish yoʻli bilan koʻrsatma 
olishga urinish kabi salbiy holatlarning oldi-
ni olishga xizmat qiladi.

Ushbu elektron reyestr maʼlumotlari bi-
lan onlayn tanishish imkoniyati Oliy Maj
lisning Inson huquqlari boʻyicha vakili  

(ombudsman), sudlar va prokuratura or-
ganlariga ham berilayotgani ochiqlikni 
taʼminlash bilan birga masʼ uliyat va nazorat 
yanada kuchaytirilishini taʼminlaydi. 

Shunday qilib, jinoyat sodir etishda gu-
mon qilinib ushlangan, maʼmuriy qamoqqa 
olingan, muayyan yashash joyiga ega boʻl-
magan, ehtiyot chorasi sifatida qamoqqa 
olingan, ozodlikdan mahrum etish jazosiga 
hukm qilingan, tibbiy yoʻsindagi majbur-
lov choralari qoʻllanilib, psixiatriya statsio
narlarida yoki narkologiya muassasalarida 

majburiy davolanayotgan shaxslar haqida-
gi maʼlumotlar Yagona elektron reyestrga 
maj buriy ravishda kiritib borish tartibi belgi-
lanmoqda. 

Yangi tartiblarga koʻra, harakatlanish 
erkinligi cheklangan shaxslar haqidagi 
maʼlumotlarni belgilangan muddatda Yago
na elektron reyestrda roʻyxatga kiritmaslik 
ushbu shaxslarni noqonuniy ushlab turish-
ga tenglashtiriladi va qonunchilikda belgi
langan javobgarlikka sabab boʻladi.

Taʼkidlash lozimki, davlat jazoni ijro etish 
muassasalaridan ozod qilingan shaxslar-
ni jamiyatga moslashtirish borasida ham 
tizimli ishlarni amalga oshirib kelmoqda. 
Ularni qayta jinoyat sodir etmasligi uchun 
kasbga oʻqitish, ish bilan taʼminlash, ijtimoiy 
yordam koʻrsatish borasidagi ishlar  Vazir-
lar Mahkamasining 2023yil 5sentabrdagi 
qaroriga koʻra yanada takomillashtirildi. 
2023yil 1oktabrdan ozodlikka chiqqan 
shaxslarni ishga qabul qilgan ish beruv
chilarni ragʻbatlantirish maqsadida har 
bir shaxs uchun 3 oydan ortiq muddatda 
mehnat faoliyatini davom ettirgandan soʻng 

BHMning 3 barobari miqdorida bir martalik 
subsidiya ajratilishi belgilandi.  

Birorbir kasbiy koʻnikmaga ega boʻlma-
gan shaxslar, dastlab, “Ishga marhamat” 
monomarkazlari va kasbhunarga oʻqitish 
markazlarida oʻqitiladi. Ke yinchalik ular 
tashkilotlardagi boʻsh (vakant) hamda zaxi
raga qoʻyiladigan ish oʻrinlariga ishga joy-
lashtiriladi. 

Darhaqiqat, inson qadrqimmati va man-
faatlarini taʼminlash boʻyicha bosh langan 
islohotlar yangi konstitutsiyaviy makonda 
yanada qatʼiy davom ettirilishi davlatimiz 
rahbarining Konstitutsiya kuni munosabati 
bilan Oʻzbekiston xalqiga yoʻllagan bayram 
tabrigida alohida qayd etildi.

Prezidentimiz insonning shaʼni va qadr 
qimmati daxlsizligi va uning huquqlari, 
qonuniy manfaatlariga zid keladigan har 
qanday harakatga qarshi kurashish eng 
dolzarb vazifalarimizdan ekaniga urgʻu 
berdi. “Ushbu yoʻnalishda asosiy eʼtibor 
samarali huquqiy mexanizmlarni joriy 
etishga, shuningdek, Oliy Majlisning 
Inson huquqlari boʻyicha vakili, Bolalar 

ombudsmani va boshqa inson huquqlari 
boʻyicha milliy institutlar faoliyatini tako-
millashtirishga qaratiladi”, dedi Shavkat 
 Mirziyoyev. 

Yuqoridagilardan kelib chiqib, davlat 
organlari, korxonalar, muassasalar, tash-
kilotlar va mansabdor shaxslarning inson 
huquqlari boʻyicha qonunchilik hujjatlariga 
rioya qilishi ustidan parlament nazoratini 
amalga oshiruvchi Ombudsman institu-
ti ham oʻz faoliyatini yanada kuchaytira-
di. Jamoat chilik vakillari bilan hamkorlikni 
yanada mustahkamlash orqali penitensiar 
muassasalarda ham parlament, ham ja-
moatchilik nazoratini kuchaytirish, yopiq 
muassasalarga elektron Ombudsman quti-
lari oʻrnatib, mahkum va mah buslar muro-
jaatlarini onlayn qabul qilish mexanizmlarini 
ishlab chiqishga alohida eʼtibor qaratadi. 

Oliy Majlisning Inson huquqlari boʻyicha 
vakilining huquqiy asosini mus tahkamlash 
va uning faoliyatini raqamlashtirish orqali 
murojaatlar bilan ishlash mexanizmlari ta-
komillashtiriladi. 

Shuningdek, Bosh qonunimiz asosi-
da inson qadrini yuksaltirish yoʻlida amal-
ga oshi rilayotgan islohotlarning mamlakat 
boʻylab birdek ishlashi va natija berishi uchun 
 Ombudsman faoliya tiga oid tegishli qonunda 
nazarda tutilgan vazifalar asosida xududlar
dagi Ombudsman mintaqaviy vakillari faoliya-
tini kuchaytirish maqsad qilingan.  

Bir soʻz bilan aytganda, inson huquqlari 
oliy qadriyat va bu Konstitutsiyamizning 
bosh gʻoyasidir.

sud va huquqni muhofaza qiluvchi organlar 
fao liyatida toʻgʻridantoʻgʻri va soʻzsiz qoʻl-
lanilishi, Konstitutsiya normalarini amalga 
oshirish uchun boshqa qonunchilik hujjat-
lari mavjud emasligi yoki qonunlarga Kons
titutsiyaga muvofiq oʻzgartirish va qoʻshim-
chalar kiritilmagani vaji bilan qoʻllashni rad 
etish qatʼiyan taqiqlanishi koʻrsatib oʻtildi. 
Ushbu yoʻnalishda Oʻzbekiston Oliy sudi 
uchun eng muhim masalalardan biri — bel-
gilangan vazifalarni odil sudlovni amalga 
oshirish jarayonida taʼminlashga qaratildi.  

 Bosh qonunda har kim oʻzining huquq 
va erkinliklari buzilgan, deb hisoblasa, hech 
qanday toʻsiqlarsiz, sudga murojaat qilish 
kafolati belgilab qoʻyilgan. Sudlar amali
yotida huquqiy taʼsir choralari mutanosiblik 
prinsipiga asoslanishi va qonunchilikdagi 
barcha ziddiyat va noaniqliklar inson foy-
dasiga talqin etilishi, xususiy mulk daxlsiz
ligini kafolatlash borasidagi konstitutsiyaviy 
normalar faol qoʻllanilmoqda. 

Bu borada ham Konstitutsiyaga bir qan
cha yangiliklar kiritilgan. Xususan, aholi
ning ijtimoiy himoyaga muhtoj toifalarini 
qoʻllabquvvatlash, munosib turmush sha-
roitini yaratish, hech kim eʼtibordan chetda 
qolmasligi uchun davlatning fuqarolar old-
idagi ijtimoiy masʼuliyatini kuchaytirishga 
qaratilgan normalar mustahkamlandi. Ilk 
bor har kimning uyjoyli boʻlish huquqi bel-
gilandi. Ushbu kafolatlardan odil sudlovni 
amalga oshirishda keng foydalanilmoqda. 
Konstitutsiyamizda bozor munosabatlarini 
rivojlantirish, xususiy mulk, tadbirkorlikni 
himoyalash va bozor iqtisodiyoti ijtimoiy 
yoʻnaltirilganini taʼminlashga qaratilgan 
mexanizmlar ham yanada mustahkamlan-
di. Umuman, Konstitutsiyamiz normalarini 
toʻgʻridantoʻgʻri qoʻllash amaliyoti nafaqat 
sudlar yoki huquqni muhofaza qilish organ-
lari, balki tartibqoida bilan ishlaydigan bar-
cha davlat idoralari uchun majburiydir. 

Sudhuquq islohotlari yangi konstitut-
siyaviy makonga uygʻunlashtiriladi. Bu ja-
rayonda sud va huquqni muhofaza qiluv
chi organlar faoliyatini inson huquqlari, 
erkinliklari va qonuniy manfaatlarini himoya 
qilishga yoʻnaltirish ustuvor vazifa hisobla-
nadi. Huquqiy taʼsir choralarini qoʻllashda 
mutanosiblikni taʼminlash boʻyicha kons
titutsiyaviy prinsipni roʻyobga chiqarish 
maq sadida qonun hujjatlaridagi 150 dan 
ortiq ana shunday choralar toʻliq qayta 
koʻrib chiqiladi. Jumladan, ayrim qilmishlar-
ni jinoyatlar toifasidan chiqarish va jazo 
turlarini oʻzgartirish, fuqaroviyhuquqiy mu-
nosabatlardan kelib chiqadigan maʼmuriy 
javobgarlikni bekor qilish borasida huquqiy 
islohotlar amalga oshiriladi.

Konstitutsiyamizda qatʼiy belgilab qoʻyil
ganidek, insonning shaʼni va qadrqimmati 
daxlsiz boʻlib, uning huquqlari va qonuniy 
manfaatlariga zid keladigan har qanday 
harakatlarga qarshi kurashish, hech shub-
hasiz, eng dolzarb vazifalardan biridir. 
Ushbu yoʻnalishda asosiy eʼtibor bunday 
holatlarning oldini olishga qaratilgan sama-
rali huquqiy mexanizmlarni joriy etishga, 
shuningdek, Oliy Majlisning Inson huquqlari 
boʻyicha vakili, Bolalar ombudsmani va 
boshqa inson huquqlari boʻyicha milliy ins
titutlar faoliyatini takomillashtirishga qarati-
ladi. 

Barcha islohotlarda inson va uning man-
faatlari markaziy oʻrinda turishi va xalqimiz 
farovonligi hamda qulay hayot kechirishi-
ni taʼminlash davlat organlari uchun bosh 
maqsad boʻladi. Soʻnggi yillarda shu maq
sadda 300 ga yaqin davlat xizmatlari toʻliq 
raqamlashtirildi va aholiga 50 milliondan 
ortiq xizmatlar koʻrsatildi. Bu esa jamiyatda 
korrupsiya va tanishbilishchilik holatlari
ning kamayishiga olib keldi. Shu bois, 
fuqaro va davlat oʻrtasidagi munosabat-
larda mavjud byurokratik toʻsiqlarni keskin 

qisqar tirish hamda ushbu jarayondagi kor-
rupsiyaviy omillarni bartaraf etish boʻyicha 
ishlar izchil davom ettirilishi qayd etildi. 

Jamiyatda aholining huquqiy madani-
yatini yuksaltirish, Konstitutsiya bergan 
imkoniyatlardan toʻgʻri va oqilona foydala-
na olishni oʻrgatish islohotlar samarador-
ligini taʼminlashning bosh vositasidir. Shu 
maqsadda “Yangi Oʻzbekiston — maʼrifiy 
jamiyat” konsepsiyasi asosida konstitutsi-
yaviy taʼlim masalasiga ham alohida eʼtibor 
qaratiladi. Bu borada Parlament tomonidan 
Konstitutsiyani oʻqiboʻrganish boʻyicha 
Milliy faoliyat dasturi qabul qilingan. Asosiy 
qonunni oʻrganishni bolalar bogʻchasidan 
boshlash, barcha darajadagi taʼlim muas-
sasalari, aholining turli qatlamlari, ayniqsa, 
davlat xizmatchilari ushbu jarayonga toʻliq 
jalb etilishi koʻzda tutilmoqda.  Shuning 

uchun davlat xizmatiga ishga kirishda 
Kons titutsiya asoslari boʻyicha imtihonlar 
oʻtkazish tizimi amalda tatbiq etiladi. 

Konstitutsiya va qonun ustuvorligini 
taʼminlashda davlat organlari va man sabdor 
shaxslarning jamoatchilik oldidagi hisob-
dorligini oshirish muhim ahamiyatga ega. 
Bu masalada fuqarolik jamiyati institutlarini 
qoʻllabquvvatlashga alohida eʼtibor berila-
di. Shu bilan birga, fuqarolik jamiyati ning 
muhim sharti boʻlgan jamoatchilik nazora-
tini kuchaytirish hamda nodavlat notijorat 
tashkilotlari, ommaviy axborot vositalari 
faoliyatini qoʻllabquvvatlash hamda ijtimoiy 
hamkorlikni chuqurlashtirish boʻyicha aniq 
amaliy choralar koʻrish koʻzda tutilmoqda. 

Aslida, dunyoda Konstitutsiya yara
tilishidan maqsad ham inson huquqla-
rini amalga oshirish uchun kafolatlarni 

taʼminlash, insonni davlat, uning man
sabdor shaxslarining huquqqa zid xatti 
harakatlaridan himoya qilish hisoblangan. 
Binobarin, 1789yilgi Inson va fuqaro 
huquqlari boʻyicha fransuz deklaratsiya
si qaysiki jamiyatda inson huquqlari ka-
folatlari, xususan, hokimiyatlar boʻlinishi 
taʼminlanmagan ekan, bunday jamiyat 
Konstitutsiyaga ega boʻlmaydi, deb mus-
tahkamlangan edi. Shuning uchun ham 
Konstitutsiyada nima himoya qilinishiga 
qarab, mazkur davlatning qanday davlat 
ekanini bilib olish mumkin.

Konstitutsiya boshqa hujjatlardan oʻzi
ning oliy yuridik kuchga egaligi, barcha da-
rajadagi organlardan ustunligi, fuqaro, jami-
yat va davlat oldiga maqsad qoʻyishi bilan 
farq qiladi. Shu bois, Konstitutsiya barchani 
yanada jipslashtirishi, fuqarolar unda oʻz or-
zuumidlarini, huquq va manfaatlarini, taʼbir 
joiz boʻlsa, dardu muammolariga yechimni 
koʻrishi kerak. Bunda, ayniqsa, millati, tili, 
dinidan qatʼi nazar, u bolami yoki yoshmi, 
keksami, ayol yoki nogironligi bor shaxs, 
migrant yoxud xorijdagi vatandosh, hatto 
mahkum va sudlangan shaxslar “Bu — 
mening Konstitutsiyam!” deb baralla ayta 
olishi kerak. Konstitutsiya toʻgʻridantoʻgʻri 
ishlashi, odamlar oʻzining kundalik hayoti-
da, oilasida, mahallasida uning taʼsir kuchi-
ni sezishi kerak. 

Yaqin tariximizda oddiy fuqaro baʼzan 
formali amaldorning oldida oʻzini himoya 
qilishi uchun hech qanday asoslarga taya-
na, suyana olmagan kunlar ham boʻldi. 
U kunlarga boshqa umuman qaytmaslik 
uchun ishonchli kons titutsiyaviy kafolatlar 
belgilandi. Insonning eng asosiy huquqlari 
bilan bogʻliq masalalarni ilgʻor demokratik 
davlatlardagi kabi faqat sud yoʻli bilangina 
cheklash mumkinligi toʻgʻrisidagi normalar 
kuchaytirilmoqda, xususan, telefon eshituv
lari, tintuv kabi harakatlar sudning qaroriga 
asosan amalga oshirilishi belgilandi. 

Bir soʻz bilan aytganda, Konstitutsiyada 
hozirgi zamonning ruhi, Vatanimiz oldida 
turgan eng muhim muammolar yechimiga 
qaratilgan normalar oʻz ifodasini topdi. In-
son qadri, shaʼni daxlsiz ekani, hech narsa 
uni kamsitish uchun asos boʻlishi mumkin 
emasligi belgilandi.

G‘afurjon ZOHIDOV, 
iqtisodiyot fanlari bo‘yicha 
falsafa doktori, 
dotsent

RAQAMLASHTIRISH ORQALI MUROJAATLAR BILAN 
ISHLASH MEXANIZMI TAKOMILLASHTIRILADI

Feruza ESHMATOVA,
Oliy Majlisning Inson 
huquqlari bo‘yicha vakili 
(ombudsman)

dolzarb mavzu

Mis eritish zavodini bunyod etish 
haqidagi qaror 1958yil 17mayda qabul 
qilingan. Oʻsha davrda korxona qurilishi 
zarbdor bunyodkorlik uchastkasi, deb 
eʼtirof etilgan va 1963yilga kelib, 17 ta 
pudratchi tashkilot tomonidan qurilish 
ishlari baajarilib, asosiy uskunalar montaj 
qilib boʻlingan. 

Oʻsha yilning 25noyabrida zavod 
pechi qizdirish uchun yoqilib, 31dekabr 
kuni ilk marotaba metall eritilib olingan. 
Birinchi mahsulot tarkibi 98,6 foizli xoma-
ki mis edi.

1964yil 14aprelda sobiq ittifoqda bi
rinchi marta misni qoʻzgʻaluvchan anod 
pechlarida keraksiz togʻ jinslaridan olovli 
usulda tozalash amalga oshirildi. Uning 
elektroliz qilish sexi oʻsha yil sentabri-
da qurib bitkazilib, elektrod vannalari-

Zavodda Shodmonov, Dadakov, 
Imomnazarov, Shonasirov, Nurmatov, 
Kondratyevlar sulolalari metallurg kas-
bining sharafli anʼanalarini bugun ham 
sadoqat ila davom ettirmoqda. Aynan 
shunday ishchi sulolalar sharofati bilan 
oʻtayotgan har bir yil korxona tarix sol-
nomasida yorqin sahifa ochib, xalqimiz 
bunyodkorlik salohiyatining amaliy ifoda-
si, erkin va farovon hayo timiz koʻzgusi, 
gʻurur va iftixorimiz timsoli sifatida muhr-
lanib bormoqda. 

Bugun korxonada mustaqil fikrlay-
digan, qatʼiy hayotiy pozitsiya, keng dun-
yoqarash va chuqur bilimga ega tashab-
buskor, shijoatli, elyurt manfaati yoʻlida 
bor kuchgʻayrati, bilim va salohiyatini 
safarbar qiladigan, mamlakat istiqboli 
uchun masʼuliyatni zimmasiga olishga 
qodir yosh mutaxassislar safi kengayib 
bormoqda.

Davlatimiz rahbarining 2017yil 11av-
gustda Olmaliq shahriga tashrifi bilan 
kombinatning yangi tarixi bosh landi. Oʻz 
xomashyo bazasi, boyitish va metallur-
giya yoʻnalishlari, infratuzilmalariga ega, 
mohiyatan ikkinchi konmetallurgiya 
kombinatini qurishga topshiriq berildi.

Prezidentimizning 2020yil 26may-
dagi “Olmaliq KMK” AJ konlari negizida 
rangli va qimmatbaho metallar ishlab 
chiqarishni kengaytirishga doir qoʻshim-

cha choratadbirlar toʻgʻrisida”gi qarori 
esa kombinatning yangi taraqqiyot davri-
ga asos yaratdi.  

Kombinatning asosiy metallurgiya 
korxonasi ishlab chiqarish quvvatlari-
ni modernizatsiya qilish, asosiy ishlab 
chiqarish sexlarini texnik va texnologik 
qayta jihozlash, eksport salohiyatini 
yanada oshirish, mahsulotlar raqobatbar-
doshligini taʼminlash borasida qilinayot-
gan ishlar ana shu maqsadlarga hamo-
hangdir. 

Asosiy ishlab chiqarish quvvatlarini 
rekonstruksiya qilish va barqarorlash
tirish dasturi doirasida koʻzda tutilgan 
vazifalar ishlab chiqarish hajmini oshirish 
barobarida atrofmuhitga chiqarilayotgan 
chiqindi gazlar miqdorini sezilarli daraja-
da kamaytirishga ham qaratilgan. Metal-
lurgiya ishlab chiqarish larining texnologik 
chiqindi gazlaridan sulfat kislotasi olinishi 
yoʻlga qoʻyilgan. 2014yilda yangi sulfat 
kislotasi sexi foydalanishga topshirilgan 
boʻlsa, yaqin kelajakda 3 va 4mis boyi
tish fab rikalari ishga tushirilishi inobatga 
olinib, ishlab chiqarish quvvati yiliga 1 
million 700 ming tonnani tashkil qiladigan 
5 sulfat kislotasi sexini barpo etishga 
kirishilmoqda. 

Hozir “Flash smeltingflash conver
ting” muvozanatli eritish va konverterlash 
texnologiyasi tanlab olindi. Bir soʻz bilan 

Abdulla XURSANOV,
“Olmaliq kon-metallurgiya 
kombinati” AJ boshqaruvi 
raisi

rejalashtirilgani aynan shu maqsadga xiz
mat qiladi. 

Davlatimiz rahbari jahon hamjamiyati-
ning iqlim oʻzgarishiga qarshi kurashishda 
yosh avlodning rolini ham taʼkidlab oʻtdi. 
Aytish joizki, mamlakatimizda yoshlarga 
oid davlat siyosati tubdan transformat-
siya qilindi, barcha ijtimoiysiyosiy jara
yonlarga yoshlar jalb etilmoqda. Ushbu 
tajribani global miqyosga ham tatbiq etish 
samarali natijalar beradi. Shu maʼnoda, 
 Prezidentimizning BMT Iqlim oʻzgarishi 
boʻyicha konferensiyasi Yoshlar forumi-
ni tashkil etishga oid taklifi juda oʻrinli va 
asosli. Fikrimizcha, bu zikr etilgan global 
muammoni bartaraf etishda “ekologik hamji-
hatlik”ni taʼminlaydi, zero, aynan yosh avlod 
yangicha tashabbuslarni taklif qila oladi va 
ularni hayotga tatbiq etish uchun innovatsion 
yondashuvlarni amalga oshirishga qodir.

Umuman olganda, BMTning Iqlim oʻzga-
rishi boʻyicha konferensiyasida Oʻzbekis-
tonning “yashil iqtisodiyot”ga doir mustah-
kam pozitsiyasi va tashabbuskorligi yanada 
yorqin namoyon boʻldi. Mamlakatimiz glo bal 
miqyosda ekologiyani saqlashga oid aniq 
choratadbirlarni amalga oshirish borasida 
koʻpchilikka namuna koʻrsatdi. 

Xulosa qilib aytganda, Prezidentimiz 
tashabbuslarida quyidagi muhim jihatlar oʻz 
aksini topdi: ekologik  masʼuliyat, choratad-
birlarni amalga oshirishda yagona yon-
dashuv va hamjihatlik, global konte kstda 
tenglik va adolatlilik, ilmiy va taʼlimiy yon-
dashuv. Oʻz navbatida, bu yondashuvlar 
milliy, mintaqaviy va global jihatlari bilan 
ham ajralib turadi.

Shuningdek, iqlim oʻzgarishi kabi global 
muammoga insoniyat masʼuliyatli va yago
na ruhda yondashishi, ushbu muammoni 
bartaraf etishga barchani qamrab olish 
hamda xattiharakatlarni ilmfan natijalari 
asosida amalga oshirish davr talabi.

Lutfulla SUVONOV,
“Yangi O‘zbekiston” muxbiri

ATROf-muhITNI muhOfAzA QILIsh
ma’naviy-axloqiy

buRchImIzDIR

tariXi Qadimiy, 
KElaJaGi yorQin

ga elektr quvvati yordamida kuchlanish 
berilgan. Natijada kislotali eritmalar bilan 
birga anod misini yuklash amalga oshi
rilgan. 1964yil 18sentabrda Olmaliq 
konmetallurgiya kombinatining birinchi 
sof katodli misi olingan. Mis eritish zavo-
dini qurish ishlari 1975yilda toʻliq yakuni-
ga yetkazildi. 

Mamlakatimiz mustaqilligining dast-
labki yillaridanoq kombinatda texnik va 
texnologik qayta jihozlash hamda ishlab 
chiqarish koʻrsatkichlarini oshirishga alo-
hida eʼtibor qaratila boshlandi. 1991yil 
dekabrda oltin va kumush affinaji sexi 
ishga tushirildi. Shu yilning 24dekabrida 
zavodda ilk bor sof kumush olindi. Ora-
dan ikki kun oʻtib, Olmaliqning birinchi 
999,9 probali sof oltini namoyish qilindi. 

1992yil may oyida zavodning affinaj 
boʻlimi loyiha quvvatlarida ishlay bosh-
ladi. Oradan toʻrt yil oʻtib, London rangli 
metallar birjasi kombinatda yuqori sifatli 
kumush ishlab chiqarilishini rasman tan 
oldi. 1996yilda kombinatga kumushni 
“Eng yaxshi yetkazib beruvchi” maqomi 
berildi. 2001yilda kamyob metallar sexi 
ishga tushirilishi ham mamlakatimiz 
iqtisodiy rivoji yoʻlida muhim rol 
oʻynadi, desak mubolagʻa boʻl-
maydi.

Ana shu oʻtgan davr mo-
baynida mis eritish zavodi 
Olmaliq konmetallur-
giya kombinati tex-

nologik ishlab chiqarish zanjirining hal 
qiluvchi va eng muhim tarkibiy boʻlinma-
siga aylandi.

Sulfidli va mismolibdenli maʼdanlar-
dan gidrometallurgiya, pirometallurgiya 
va elektroliz usullarida olingan mahsu-
lotlar oʻta sifatli va jahon bozorida unga 
talab katta. Bugun mis eritish zavodi 
texnologik jarayonlari yakunida yiliga 
148 ming tonnadan ziyod katodli mis va 
boshqa qimmatbaho mahsulotlar ishlab 
chiqaradi. 

Keyingi yillarda korxonada texnogen 
chiqindilardan ham qimmatbaho metallar 
ajratib olishga alohida eʼtibor qaratilmoq
da. Xususan, oltin va kumush sexining 
texnogen chiqindi sifatidagi eritmalari-
dan sof palladiy kukuni olishga erishildi. 
Shuningdek, 2022yilda kombinat olim 
va mutaxassislari “oltin affinaji eritmala
ridan platinani ajratib olish usuli” uchun 
IAP 07032 xalqaro ixtiro patentini olishga 
muvaffaq boʻldi. Hozir oltin va kumushni 
affinajlash sexida platinoidlar uchastkasi 
tashkil etildi va texnogen chiqindilardan 
platina ham ajratilib olinmoqda. 

Mis eritish zavodi oʻziga xos uzoq yillik 
anʼanalarga ega korxonadir. Oʻtgan davr 
mobaynida korxonaga oʻz kasbining 

koʻplab fidoyilari rahbarlik qilib, ish-
lab chiqarish poydevorini yaratish, 

texnologik rivojlantirish, moder
nizatsiyalash va texnik qayta 

jihozlash yoʻlida samarali 
faoliyat yuritgan. 

OlmaliQ kOn-metallurgiya kOmbinati mis eritish zavOdining 60 yilligi

aytganda, dunyoda yagona va oʻziga xos 
zamonaviy zavodni bunyod etish bosh 
maqsad qilindi. Bu uch bosqichda amal-
ga oshiriladi. 

2026yilgacha loyihaning birinchi 
bosqichi yakuniga yetkazilib, yiliga 240 
ming tonna xomaki, 300 ming tonna 
katodli mis va 2 million tonnagacha sul-
fat kislotasi ishlab chiqariladi. Ikkinchi 
bosqichda 400 ming tonna mis katodi 
olinadi. Uchinchi bosqich ishlari 2030yil-
da yakunlanib, rangli, noyob metallar va 
boshqa mahsulotlar ishlab chiqarish boʻ
yicha quvvatlar ikki barobar — 500 ming 
tonnagacha oshiriladi. Bu, oʻz navbatida, 
mamlakatimiz iqtisodiy qudrati yuksa
lishiga xizmat qiladi. 

Mis eritish zavodining yangi quvvatla-
rini barpo etishning asosiy para metrlarini 
baholash uchun “Rrefeasibility study” 
loyihasi ishlab chiqilmoqda. Bugungi 
kunda dastlabki texnikiqtisodiy asoslash 
hisoboti yakunlanmoqda.

Ayni paytda yangi metallurgiya maj
muasi obyektlari qurilishi uchun bazaviy 
hujjatlarni kelishish va tasdiqlash ish-
lari davom etayotir. Bu jarayonda qoʻl-
lanilayotgan yangi texnologiyalar havoga 
chiquvchi sanoat gazlarini toʻliq utilizatsiya 
qilish imkonini beradi, hudu dimiz ekologi-
yasiga ijobiy taʼsir koʻrsatadi. Shuningdek, 
energiyasamarador va ener giyatejamkor 
texnologiyalar, uskunalarga asoslangan 
loyihalar tanlab olinadi.

Shundan kelib chiqqan holda ishonch 
bilan aytish mumkinki, kombinatning 
kelajagi istiqbolli va yorqin. Avvalo, mis 
sanoati sohasidagi dunyoning eng ilgʻor 
texnologiyalarini biz bir korxonaga jam-
layapmiz. Bu yagona majmua — shixtani 
yuklashdan tortib tayyor mahsulotgacha 
boʻlgan yaxlit uzviy zanjir koʻrinishida 
boʻladi.

Qurilayotgan yangi yirik mis eritish 
kompleksi bazasida kelajakda sanoat 
va ilmfan integratsiyasi natijasida kom-
binatdagi yosh olimlar, fan doktorlari safi 
kengayadi va, eng muhimi, yosh kon-
chimetallurg mutaxassislardan iborat ye-
tuk kadrlar zaxirasi shakllanadi.

Muxtasar aytganda, mis eritish zavo-
dining 60 yilligi qoʻlga kiritilgan zafarlar 
muqaddimasi va istiqbolli kelajakka poy-
devor hamdir.

va yechimlarni qoʻllash maqsadida Iqlim 
texnologiyalari xalqaro ekspoxabini yara
tishda barchani yaqin hamkorlikka taklif 
etdi. Bu ilmiy tadqiqotlarga asoslanishi ke
rakligiga ham alohida eʼtibor qaratildi. 

Maʼlumki, poytaxtimiz Toshkent shahrida 
“Yashil universitet” oʻz faoliya tini boshladi. 
Mazkur universitetning maqsadi Markaziy 
Osiyo atrofmuhit va iqlim oʻzgarishlarini 
oʻrganish va mavjud muhim ekologik, ijti-
moiyiqtisodiy va ilmiytexnikaviy muam
molarni hal etishga yuqori malakali kadrlar-
ni tayyorlashdan iborat. Aynan “Yashil uni-
versitet” bazasida tashkil etilayotgan “Iqlim 
ilmiy forumi” doirasida ilmiy almashinuvni 
yoʻlga qoʻyish va qoʻshma tadqiqotlar oʻtka-
zish mumkin. Bu esa iqlim oʻzgarishi bilan 
kurashishga doir ilmiy asoslangan birga-
likdagi  choratadbirlarni amalga oshirishga 
xizmat qiladi.

Xalqaro tashkilotlar va ilmiy doi ralar iqlim 
oʻzgarishi dunyoning qator hududlarida tur-
li darajadagi ijti moiyiqtisodiy  muammolarni 

yuzaga keltirishini taxmin qilyapti. Iqlim 
oʻzgarishi masalasi global muammo va u 
bevosita migratsiya jarayonlariga ham taʼsir 
qiladi. Xususan, dunyo aholisining deyarli 4 
foizi migrant hisoblanadi. Aholining hudud-
danhududga koʻchishining jiddiy sababla
ridan biri ham aynan ekologik muam molar 
sababli roʻy bermoqda. 

Jahon banki maʼlumotiga koʻra, iqlim oʻzga-
rishi kuchli ichki migratsiyaga sabab boʻlib, 
2050yilgacha dunyoning oltita mintaqasida 
yashayotgan 216 million inson oʻzi yasha-
yotgan makonni tark etib, bosh qa hududlar-
ga koʻchishga majbur boʻladi. Bu mintaqalar 
orasida Markaziy Osiyo hamda unda ya-
shayotgan 5 milliondan ortiq aholi ning borligi 
ushbu muammoning mintaqa davlatlari uchun 
juda dolzarb ekanini koʻrsatadi.

Shu tufayli jahon mamlakatlari faqat 
hamjihatlikda bu muammoni bartaraf etishi 
mumkin. Oʻzbekistonda 2024yilda Birlash-
gan Millatlar Tashkiloti bilan “Iqlim migrat-
siyasi” mavzusida konferensiya oʻtkazish  

Mutaxassislar iqlim oʻzgarishi tabiiy 
ofatlarning yangi turlari paydo boʻlishiga 
sharoit yaratish bilan birga, ularning zarar 
yetkazish kuchini bir necha barobar oshiri-
shi, hatto boshqarib boʻlmaydigan darajaga 
yetkazishi mumkinligini istisno etmayapti.

Iqlim oʻzgarishi masalasi umumjahon 
ahamiyatga ega, chunki aynan shu masa-
la barqaror rivojlanish uchun asosiy cha
qiriqlardan biri hisoblanadi. Bu borada  
Oʻzbekistonning pozitsiyasi va siyosati 
xalqaro miqyosda mantiqiy izchillik bilan 
davom etyapti. 

Bugun insoniyat global iqlim oʻzgarish-
lari bilan bogʻliq ekologik muammolar avj 
olayotgan qaltis bir davrda yashamoqda. 
Iqlim oʻzgarishlarining oldini olmaslik na-
faqat mamlakatlar iqtisodiy koʻrsatkichlari-
ga, balki ijtimoiysiyosiy masalalariga ham 
tahdid solishi mumkin. Shu bois, davlatimiz 
rahbari nufuzli minbarlarda turib iqlim 
oʻzgarishlari hamda ekologik muam molarni 
hal etish uchun konstruktiv takliflarni ilgari 
surmoqda va bu dunyo hamjamiyati to-
monidan eʼtirof etilmoqda.

Xususan, Prezidentimiz BMTning  Dubay 
shahrida oʻtkazilgan Iqlim oʻzgarishi boʻyi
cha konferensiyasidagi nutqida “Iqlim 
muammolari barqaror rivoj lanish yoʻli-
da eng asosiy tahdidga aylanib ulgurdi. 
Bu xavf-xatarlar hatto dunyo geosiyosiy 
arxitekturasiga ham taʼsir koʻrsatmoqda.

Iqlim oʻzgarishining salbiy oqibatlari 
Orol fojiasi tufayli Markaziy Osiyoda, 
ayniqsa, jiddiy sezilmoqda. Mintaqam-
izda havo haroratining oshishi jahonda-
gi oʻrtacha koʻrsatkichdan ikki barobar 
koʻpdir. Favqulodda issiq kunlar soni 
2-marta ortdi, muzliklar maydonining 
uchdan bir qismi yoʻqoldi. Tuproq yemi-
rilishi jarayonlari 30 million aholi turmush 
tarziga salbiy taʼsir koʻrsatmoqda. Kuch-
li chang va qum boʻronlari odatiy holga 
aylandi. Ichimlik suvi taqchilligi, havo 
ifloslanishi, bioxilma-xillik yoʻqolishi, 
qishloq xoʻjaligi hosildorligi pasayishi 
kabi muammolar tobora avj olmoqda. Bu 
global xavflar keng mintaqamizda xatarli 
nuqtaga yetib kelmoqda”, deya taʼkidladi.

Hozirda Markaziy Osiyo iqtisodiy jihat-
dan tez rivojlanayotgan mintaqalardan biri 
hisoblanadi. Mintaqada suv va yer resurs-
laridan unumli foydalanish, ularni boshqa-
rishda oqilona yoʻl tutish kelgusida davomli 

rivojlanish, barqarorlik va fuqarolar farovon-
ligiga xizmat qiladi. 

“Oʻzbekiston — 2030” strategiyasida 
respublikada ekologik vaziyatni tubdan 
yaxshilash, inson hayotiga taʼsir oʻtkazuv
chi ekologik muammolarni bartaraf etish 
borasida ham bir qator vazifalar belgilan-
di. Jumladan, iqlim oʻzgarishi salbiy taʼsiri
ning oldini olish, choʻllanish, qurgʻoqchilik, 
changqum boʻronlari va harorat koʻtari
lishiga qarshi chora sifatida jami 600 ming 
gektar maydonda “yashil qoplamalar” — hi-
moya oʻrmonzorlari barpo etish, suvsizlik va 
qurgʻoqchilikka chidamli, har bir hududning 
iqlimiga mos ekinlar, meva va uzumning 
yuqori hosildor navlarini yaratish va hosil-
dorlikni 3035 foizga oshirish kabi vazifalar 
shular jumlasidan.

“Yashil iqtisodiyot”ga oʻtish, uning asosi 
boʻlgan qayta tiklanuvchi energiyadan foy-
dalanish koʻrsatkichlarini keskin oshirish 
uchun turli choratadbirlar koʻrilmoqda. 
Prezidentimiz 18oktabrda Pekinda boʻlib 
oʻtgan “Bir makon — bir yoʻl” uchinchi xalqa-
ro forumida ham bu masalaga yana bir bor 
eʼtibor qaratdi. Anomal obhavo sharoitlari, 
teztez yuz berayotgan qurgʻoqchilik va 
chang boʻronlari, shaharlarning shiddat bilan 
degradatsiya ga uchrashi va choʻllanishi, bio
xilmaxillikning yoʻqolishi iqlim oʻzgarishining 
yaqqol koʻrsatkichlaridir va bularning bar-
chasi geosiyosiy vaziyatga jiddiy taʼsir qila-
di. Shu tufayli “yashil iqtisodiyot”ga oʻtish va 
uglerod neytralligiga erishish ushbu global 
chaqiriqqa javob berishning asosiy yoʻli hi-
soblanadi. Shuni ham aytib oʻtish lozimki, 
muqobil energetikaga bosqichmabosqich 
oʻtish, qayta ishlab chiqiladigan energi-
ya manbalaridan foydalanish darajasini 
oshi rish, “yashil” vodorodni ishlab chiqish 

loyihasini amalga oshirish va “Yashil ma-
kon” loyihasi misollarida Oʻzbekiston jahon 
mamlakatlariga namuna koʻrsatyapti, mam-
lakatimizning xalqaro hamjamiyatida obroʻsi 
ham oshmoqda.

Oʻzbekiston tomoni iqlim oʻzgarishlariga 
xalqaro hamjamiyatning diqqat eʼtiborini 
tortib, oʻz taklif va tashab buslarini ilgari su-
rib kelmoqda. Masalan, davlatimiz rahbari 
Parij shartnomasi doirasida Iqlim oʻzga
rishiga moslashish sohasidagi Global hadli 
mexanizmni tezroq kelishishga chaqirdi. 
Bu  iqlim oʻzgarishidek global masalani bar-
taraf etish uchun barcha mamlakatlar bir-
galikda yagona mexanizm sifatida harakat 
qilishi lozim, demakdir. Bunga esa ikkin-
chi tashab bus, yaʼni global miqyosda kam 
uglerodli iqtisodiyotga oʻtish adolatli, shaffof 
va inklyu ziv boʻlishi zarurligi, bunda rivojla-
nayotgan davlatlar manfaati, albatta, ino-
batga olinishi jarayonda barcha mamlakat-
lar tenglik tamoyili asosida ishtirok etishini 
taʼminlashga xizmat qiladi.

Markaziy Osiyodagi ekologik vaziyat 
global miqyosdagi iqlim oʻzgarishiga jid-
diy taʼsir oʻtkazadi, chunki aynan shu min
taqadagi oʻzgarishlar ketmaketligi boʻyicha 
boshqalarni ham qamrab oladi. Orolboʻyi 
hududi ekologik inqirozga duch keldi va 
uni bartafar etishda ushbu hududni  inno-
vatsiyalar, texnologiyalar va yangi imkoni-
yatlar mintaqasiga aylantirish uchun dav-
latimiz rahbari bu yerda ilgʻor bilim, tajriba 

Prezidentimizning 2020yil 12noya
brdagi “Birlamchi tibbiysanitariya yorda-
mi muassasalari faoliyatiga mutlaqo yan-
gi mexanizmlarni joriy qilish va sogʻliqni 
saqlash tizimida olib borilayotgan islo-
hotlar samaradorligini yanada oshirish 
choratadbirlari toʻgʻrisida”gi farmonida 
belgilangan vazifalar izchillik bilan baja
rilishi natijasida aholiga birlamchi tibbiy
sani tariya yordami koʻrsatish sifati, sama-
radorligi va ommabopligi taʼminlanyap-
ti. Shuning dek, tibbiyot xodimlarining 
jamiyatdagi oʻrni va maqomini oshirish, 
sogʻliqni saqlash tizimidagi islohotlar  

samaradorligini yangi bosqichga olib 
chiqishga erishilmoqda.

Mavjud kuch va vositalarni jalb qilgan 
holda, eng avvalo, birlamchi tibbiysanitari-
ya yordamini har tomonlama kuchaytirish, 
tibbiy profilaktika va patronaj xizmatining 
mutlaqo yangi tizimini joriy qilishga eʼti-
bor qaratilmoqda. Sogʻlom turmush tar
zini shakl lantirish va jamoat salomatligini 
taʼminlashning mahalla hamda xonadon-
largacha qamrab olinadigan yaxlit tizimini 
yaratish yoʻlidan borilmoqda. 

Sohada yetuk bilimga ega kadrlar 
tayyorlash, qayta tayyorlash va malakasi-
ni oshirishda raqobat muhiti yaratildi. Ilgʻor 
xorijiy tajribaga asosan xodimlarni kasbiy 
rivojlantirishning samarali tizimi shakllanti
rilmoqda. 

Ayni paytda “Oʻzbekiston — 2030” 
strategiyasi doirasida bu yoʻnalishdagi 
ishlar yangi bosqichga koʻtarilmoqda. Xu-
susan, aholiga birlamchi tibbiy xizmatni 
yanada yaqinlashtirish, tibbiy yordamga 
muhtoj aholining 70 foiz murojaatini bir
lamchi boʻgʻinning oʻzida hal etishga eri
shish borasida katta vazifalar belgilangan.

Salomatlik va fiziologik holatidan kelib 
chiqib, aholi tayanch, past xavf, oʻrta xavf, 
yuqori xavf guruhi va boshqa guruhlarga 
boʻlinib, mansubligiga koʻra belgilangan 

muddatda tibbiy koʻrikdan oʻtkazilmoq-
da. Shu tariqa  yurtdoshlarimiz salomatligi 
davriy kuzatuvga olindi. Tibbiyot muas-
sasasiga oʻzi mustaqil kelolmaydigan be-
morlarga uyiga borgan holda tibbiy xizmat 
koʻrsatilyapti. Shu tariqa individual patro-
naj yoʻlga qoʻ yilmoqda. Profilaktik koʻriklar 
oʻrniga hududning oʻziga xos xususiyatlari 
va aholining guruhga mansubligidan kelib 
chiqib, muayyan kasalliklar boʻyicha davriy 
tibbiy skrining tekshiruvi oʻtkazilmoqda.

Umumiy amaliyot shifokori mutaxas-
sisligi oilaviy shifokor etib qayta nomlandi. 
Shuningdek, tibbiyot oliy taʼlim muassa
salaridagi fan dasturlari oilaviy shifokor 
tayyorlashga moslashtirildi. Oilaviy 
shifokorga yordam beradigan terapiya, pe-
diatriya, akusherlik, patronaj boʻyicha oʻr-
ta tibbiyot xodimlaridan iborat brigadalar 
tashkil qilindi.

Abu Ali ibn Sino nomidagi jamoat salo-
matligi texnikumlarida oilaviy shifokor yor-
damchilarini tayyorlash tizimi yoʻlga qoʻyildi. 
Bu jarayonda Jahon sogʻliqni saqlash tash-
kiloti tavsiya va takliflarini inobatga olgan 
holda, texnikumlarda oilaviy shifokor yor-
damchilarini tayyorlashning mutlaqo yangi 
tizimi joriy qilindi. Bugungi kunda jamoat 
salomatligi texnikumlari oilaviy shifokor 
punktlari va oilaviy poliklinikalarga birik-

tirilgan. Ixtisosligidan kelib chiqib, ularning 
oʻquvchilari ushbu muassasalarda amaliyot 
oʻtamoqda.

Sogʻliqni saqlash tizimidagi islohotlarni 
kuchaytirishda xalqaro hamkorlik ahamiya-
ti muhim oʻrin tutadi. Mamlakatimizda joriy 
yilda oʻtkazilgan Oʻzbekis ton — Belarus 
sogʻliqni saqlash va tibbiyot taʼlimi kunlari 
ikki tomonlama hamkorlikni yanada mustah-
kamlashga xizmat qildi. Yaqinda mamlakat, 
viloyat, tuman va shahar tibbiyot muassa
salari mutaxassislari, soha oliy taʼlim muas-
sasalari va jamoat salomatligi texnikumlari 
rahbarlaridan iborat delegatsiya ning Be-
larusga xizmat safari esa ikki tomonlama 
hamkorlikni sifat va mazmun jihatdan yangi 
bosqichga olib chiqishga katta turtki berdi.

Minsk shahrida oʻtgan Belarus — Oʻz-
bekiston sogʻliqni saqlash forumi hamda 
uning doirasidagi tadbirlarda ikki mam-
lakatning sogʻliqni saqlash sohasi masʼul-
lari, yetakchi tibbiyot markazlari, tibbiyot 
oliy taʼlim muassasalari, yirik farmatsevti-
ka korxonalari rahbarlari, hududiy sogʻliqni 
saqlash boshqarmalari vakillari oʻzaro tajri-
ba almashib, manfaatli hamkorlik oʻrnatdi. 
Anjuman tibbiyot sohasida ikki tomonlama 
aloqalar tarixida mutlaqo yangi sahifa och-
di, desak mubolagʻa boʻlmaydi.

Tibbiyotning dolzarb masalalariga 
bagʻishlangan shoʻba yigʻilishlari, oʻn-
lab nufuzli tibbiyot muassasalari va oliy 
oʻquv yurtlari faoliyati bilan tanishuv, 
ikki mamlakat sogʻliqni saqlash tuzilma-
lari, ixtisoslashtirilgan tibbiyot markaz
lari va ularning hududiy filiallari, soha 
oliy oʻquv yurtlari oʻrtasida turli yoʻna
lishlarda hamkorlik qilish boʻyicha 100 
dan ortiq memorandum va yangi loyi
halar yuzasidan kelishuvlarga erishildi. 
Masalan, forum doirasida Toshkent tib-
biyot akademiyasi Belarus davlat tibbi-
yot universiteti, Vitebsk davlat tibbiyot 
universiteti va Gomel davlat tibbiyot uni-
versiteti bilan bakalavriat hamda klinik 
ordinatura taʼlim dasturlari boʻyicha 
hamkorlik shartnomasi imzoladi.

Shu oʻrinda bir savol tugʻilishi mumkin: 
Belarus tibbiyoti qanchalik rivoj langan, ular 
bilan hamkorlik qilish nechogʻliq manfaatli? 
Minsk shahridagi Respublika onkologiya va 
tibbiy radiologiya ilmiyamaliy markazi faoli-
yati bilan tanishganimizda ushbu savolga 
javob topdik hamda Belarus tibbiyoti bilan 
hamkorlik bejiz emasligiga ishonch hosil qil-
dik. 64 yillik tarixga ega mazkur markazda-
gi ilmiytibbiy oʻquv majmuasida 10 ta ilmiy 
laboratoriya, 20 ta statsionar va 11 ta diag

nostika boʻlimi bor. Ayni paytda ularda 1700 
dan ziyod malakali xodim, jumladan, 25 
nafardan ortiq tibbiyot va biologiya fanlari 
doktori hamda 12 nafar professor mehnat 
qilmoqda. Bu yerda umumiy gipertermiya, 
fotodinamik terapiya kabi dunyoda muqobili 
boʻlmagan noyob davolash usullari qoʻlla
nayotgani ahamiyatga molik. Markazda oʻr-
natilgan zamonaviy diagnostika uskunalari 
esa hatto eng ogʻir onkologik kasalliklarga 
ham tez va aniq tashxis qoʻyish imkonini 
berayotir.

Mamlakatimizda oʻtkazilgan Oʻzbekis ton 
— Belarus tibbiyot va taʼlim kunlari koʻplab 
yoʻnalishlar qatori onkologiya sohasidagi 
hamkorlikni ham yanada mustahkamlash-
ga turtki berdi. Xususan, Belarusdan bir 
guruh yuqori malakali onkologlar yurtimiz-
ga kelib, mahalliy shifokorlar bilan bilim va 
tajriba almashdi, hamkorlikda murakkab 
amaliyotlarni bajardi. Minskdagi uchrashuv
da onkologiya sohasida mutaxassislarni 
oʻqitish, ular uchun ushbu markazda sta-
jirovka va malaka oshirish kurslari tash-
kil etish, birgalikda onkologik kasalliklarni 
davolashning yangi usullarini joriy qilish 
kabi qator yoʻnalishlarda hamkorlik istiqbol-
lari muhokama qilindi.

Muzokaralar davomida ikki mamlakat-
ning onkologik muassasalari oʻrtasida 
toʻgʻridantoʻgʻri aloqani yoʻlga qoʻyish boʻyi
cha kelishuvga erishilgani kishini quvontira-
di. Oʻzbekiston tibbiyoti ham jadal rivojla
nayotir. Oʻz navbatida, belaruslik mutaxas-
sislar oʻzbekistonlik hamkasblaridan ayrim 
onkologik kasalliklarni robot texnologiyasi 
yordamida davolashni oʻrganishga qiziqish 
bildirdi.

Xizmat safari mobaynida Belarus viloyat-
laridagi birlamchi tibbiysanitariya yordami, 
tibbiy profilaktika va patronaj tizimi bilan 
atroflicha tanishildi. Tadbirlarda imzolangan 
memorandumlar doirasida Abu Ali ibn Sino 
nomidagi jamoat salomatligi texnikumlari 
Belarus texnikumlari bilan hamkorlik qiladi. 
Ularning oʻquv dasturlari asosida oʻquv
chilarni oʻqitish tizimi takomillashtiriladi. 
Bu esa, avvalo, tibbiyot sohasida malakali 
kadrlar tayyorlash, qolaversa, tibbiypro-
filaktika ishlarini zamon talablari darajasida 
tashkil etishga xizmat qiladi.

“o‘zbekisTon – 2030” sTraTegiyasi

tibbiy Xizmat siFatli bO‘lsa
xalq rozi bo‘ladi, soha xodimlariga ishonadi

Dunyoda epidemiologik 
xavf-xatar tobora 
kuchayib borayotgan 
hozirgi sharoitda 
kasalliklarni profilaktika 
qilish, erta aniqlash, 
toʻgʻri tashxislash hamda 
davolashda birlamchi 
tibbiy-sanitariya yordami 
muassasalari ish uslubini 
qayta koʻrib chiqib, 
sogʻliqni saqlash xizmatini 
tashkil etishning mutlaqo 
yangi tizimini joriy qilish 
dolzarb vazifaga aylandi.

Sobir TURSUNOV,
Sergeli Abu Ali ibn Sino 
nomidagi jamoat
salomatligi texnikumi 
direktori, pedagogika fanlari 
doktori, professor

Baxtiyor IBRAGIMOV, 
Oʻzbekiston Fanlar akademiyasi vitse 

prezidenti, akademik:
— Davlatimiz rahbari faoliyatining dast

labki kunlaridanoq ilmfan taraqqiyotiga 
alohida eʼtibor qaratdi. Jumladan, 2016
yil 30dekabr kuni mamlakatning yetakchi 
ilmfan namoyandalari bilan uchrashdi. Bu 
uchrashuvdan keyin olimlarning hayotida 
qator oʻzgarishlar sodir boʻldi. 2017yili 22 
yil davomida oʻtkazilmagan tadbir — akade-
miklikka saylov boʻlib oʻtdi. Oʻsha saylovda 
men ham akademik etib saylandim. Shun-
dan boshlab olimlar, akademiklarga katta 
eʼtibor qaratildi.

Keyingi yillarni Fanlar akademiyasi 
uchun qayta uygʻonish davri boʻldi, desak 
mubolagʻa emas. Akademiya faoliyatini 
takomillashtirish, moddiytexnik bazasini 
mustahkamlashga qaratilgan bir qancha 
huquqiymeʼyoriy hujjatlar qabul qilindi. 
Tuzilmasi takomillashtirilib, uni rivoj lantirish 
boʻyicha choratadbirlar belgilandi. Qator 
ilmiy tadqiqot muassasalari qaytadan tiklan-
di va yangilari tashkil etildi. Jumladan, turli 
vazirliklar ixtiyoriga oʻtib ketgan Matematika, 
Yadro fizikasi, Ionplazma va lazer texnologi-
yalari, Mexanika va inshootlar seysmik mus-
tahkamligi, Polimerlar kimyosi va fizikasi, 
Immunologiya va inson genomikasi, Oʻzbek 
tili, adabiyoti va folklori, Sharqshunoslik, 
Tarix institutlari Fanlar akademiyasi tarkibi-
ga qaytarildi. Akademiyaning Navoiy boʻlimi, 
Davlat va huquq instituti, Milliy arxeologiya 
markazi, Oʻzbekistonning eng yangi tarixi 
muvofiqlashtiruvchimetodik markazi, Oʻz-
bekiston tarixi davlat muzeyi negizida Tosh-
kent muzeyi tashkil etildi.

Katta valyuta evaziga xorijdan ilmiy 
uskunalar sotib olindi. Baʼzi institutlarning bi-
nosi 3040 yil davomida taʼmirlanmagan edi. 
Hammasi rekonstruksiya qilindi. Akademi-
yaga yangi hayot bagʻishlanganidan keyin 
ilm jozibadorligi va olimlar mavqei oshdi. 
Maosh koʻtarilganidan, moddiytexnik baza 
mustahkamlanganidan keyin ilmiytadqiqot 
muassasalariga yoshlar kela boshladi. Ilgari 
ularni ilmga jalb qilish juda qiyin edi. Bun-

Joriy yilning sentabrdekabr oylari 
davomida 120 mingga yaqin ishtirok-
chini qamrab olgan musobaqa onlayn 
va oflayn formatda tashkil etildi. Onlayn 
bosqichda har bir ishtirokchiga har hafta 
malakali ekspertlar tuzgan 40 ta savol 
berib borildi. Bir foydalanuvchiga beril-
gan savol boshqa ishtirokchiga tak roran 
tushmasligi taʼminlandi. Shu tariqa qat
nashchilar har haftada taqdim etilgan 
savollarga javob topib, ball yigʻib bordi. 

Eng yuqori ball toʻplagan 100 bel-
lashuvchi musobaqaning oflayn tashkil 
etilgan final bosqichida bilimini namo
yon etdi. Yakuniy natijalarga koʻra, 
1oʻrinni egallagan ishtirokchi 100 mil-
lion soʻm, qolganlar esa 1 million soʻm-
dan pul mukofoti bilan taqdirlandi. Kuni 
kecha Yoshlar ishlari agentligida mazkur 
olimpiada gʻoliblarini taqdirlash marosi-
mi oʻtkazildi.

Marosim avvalida soʻzlagan Yoshlar 
ishlari agentligi direktori Alisher Saʼdul-
layev “Bilimni, bilimlilarni mukofotlash, 
ularni moddiy ragʻbatlantirish agent-
ligimiz uchun ham, men uchun ham 
sharafli ish. Chunki bilim uchun sarflan-
gan investitsiya hech qachon besamar 
ketmaydi”, dedi. Taqdirlash marosimi 
kuzatganlar bellashuv byudjet mablagʻi 
behuda sarflangan shunchaki tadbir 
emas, aksincha, minglab bilimdonni 
yagona maqsad yoʻlida birlashtirgan 
“bilim sayli” vazifasini oʻtaganiga guvoh 
boʻldi.

Olimpiadada ishtirokchilar uchun yosh 
chegarasi belgilanmagan. Shu sababli 
bellashuvchilar orasidan turli yosh vakil-
larini uchratish mumkin. Ularning safida 
surxondaryolik bogʻcha tarbiyachisi Mus-
lima Musayeva ham bor.

— Bu musobaqa haqida dastlab far-
zandlarimdan eshitganman. Bu yil ikkin-
chi marta qatnashishim, — deydi Musli-
ma opa. — Bir oʻgʻil, bir qizim bor. Bilim-
ga mehrim tufayli ikkalasini ham oʻqitib, 
oliy maʼlumotli qildik. Ularning ilmga ish-
tiyoqini koʻrib, mening ham zavqim osh-

di. Shu shavq bizni bu yergacha bosh
lab keldi, desam adashmayman. Oʻtgan 
yili bu musobaqaga 4 kishi kelib, 1 mil-
lion soʻmdan yutib ketgan edik. Toʻgʻrisi, 
bilim uchun pul berilishi meni juda ajab-
lantirgan. Sababi, yoshligimizda bunday 
loyihalarni koʻrmaganmiz. Bu yil oʻgʻlim 
ikkalamiz qatnashdik. Yosh bolasi bor-
ligi uchun qatnasholmagan qizim ichi 
qiziganidan har soatda qoʻngʻiroq qilib 
turdi. Musobaqa ana shunday xisha
yajonli muhitni yuzaga keltirdi.

Olimpiadaning yana bir qiziq jihati, 
kasbning ham, sohaning ham chegarasi 
yoʻq. Asosiy mezon — bilimga qiziqish. 
Masalan, Toshkent pediatriya tibbiyot 
ins tituti talabasi Anvar Murodov ham 
bilimini sinab koʻrish uchun musobaqa-
da ishtirok etgan.

— Savollarga javobimiz uchun pul 
berilishini eshitib, boshida ishonma-
gandim. Bir qarorga kelib, qatnash-
ishga ahd qildim. Koʻrdimki, jarayon 
qizgʻin, — deydi Anvar. — Erkin raqobat 
muhiti kishini beixtiyor jalb etib, oʻziga  
ishonchini oshirib yuborar ekan. Ishonch 
shu darajadaki, raqiblaringiz minglab 
boʻlishiga qaramay, oʻzingizni gʻoliblik-
ka loyiq koʻra boshlaysiz. Bu haqiqiy 
maʼnoda iroda kuchi boʻlsa kerak.

dan 510 yil ilgari bu shartsharoit qayda edi, 
deysiz. Bularning hammasi ilmfan odamla
rining qoʻllabquvvatlanishi natijasidir.

Fundamental fan sohasida jahon ahami-
yatiga molik natijalar qoʻlga kiritilmoqda. 
Fiziklar kashf etgan yangi elektron zarra-
chani olaylik. Bu olamshumul ahamiyatga 
ega, elementar fizika olamidagi katta voqea. 
Yoki boʻlmasa, botanik olimlarimizning yangi 
oʻsimlik turlarini aniqlagani ham eʼtiborga mo-
lik izlanish lardan boʻldi. Toʻgʻri, oʻtgan asrdan 
buyon toʻplanib kelayotgan gerbariy bor, kat-
ta miqdordagi oʻsimlik namunalari saqlangan, 
lekin aniqlanganlari hududimizga tegishli 
noyob oʻsimliklarning yangi turla ridir. Funda-
mental fandagi qoida, nazariyalar — hamma-
si haqida uzoq gapirish mumkin. Oʻgʻit, tex-
nologiyalar yaratishda ham dadil qadamlar 
qoʻyildi. Oʻsimliklarni oʻstiradigan stimulyator 
haqida alohida gapirish mumkin.

Fanlar akademiyasining 60 yilligi nishon-
langan edi. 20 yillik tanaffusdan keyin aka-
demiyaning 80 yilligi keng nishonlanyapti. 
Bu, albatta, fanning nufuzini koʻtarishda 
oʻziga xos ahamiyat kasb etadi. Demak, fan 
bor, fanga eʼtibor bor. Bu tadbir Oʻzbekiston 
Fanlar akademiyasining dunyo miqyosidagi 
nufuzini koʻtaradi. Qutlugʻ sana munosabati 
bilan davlatimiz rahbari tabrik yoʻllagani tad-
birning shukuhi va saviyasini yanada oshirdi. 
80 yillik yubiley bilan qutlash uchun dunyo
ning nufuzli ilmiy muassasalaridan kelgan 
50 dan ortiq olim ham bunga guvoh boʻldi. 
Vaholanki, esimda bor, akademiyaning 60 
yilligida 14 nafar olim kelgandi. Bu misol
ning oʻzi ham Oʻzbekiston ilmfani dovrugʻi 
tobora oshayotganidan darakdir. Bu, shub-
hasiz, xalqaro aloqalarimizning rivojida ham 
muhim ahamiyat kasb etadi.

Regdel DUGER, 
Moʻgʻuliston Fanlar akademiyasi 

prezidenti:
— Oʻzbekiston Fanlar akademiyasi-

ning 80 yilligi tantanalarida ishtirok etish 
men uchun katta sharaf. Moʻgʻuliston va 
Oʻzbekis ton olimlari 1970yillardan buyon 
hamkorlik qiladi. Afsuski, keyingi yillarda 
aloqalarimiz susayib qolgandi. 2019yilda 
Oʻzbekiston Fanlar akademiyasi  prezidenti 
bilan muloqot qilib, ilmiy aloqalarni qayta 

tikladik. Shu kunlarda ham hamkorlikni faol-
lashtirish borasida muzokaralar oʻtkazyap-
miz. Oʻzbekistonlik olimlarni Moʻgʻulistonga 
taklif qilib, kelgusi yilda birgalikda seminar 
oʻtkazishga kelishildi. Bu seminarda ikki to-
monni qiziqtirgan mavzular boʻyicha memo-
randum imzolanishi kutil yapti. Ilmiy izlanish-
larimizda oʻzbek olimlarining katta koʻmagi 
sezilib turadi. Buning uchun minnatdorlik 
bildiraman.

Ramizulla MOʻMINOV, 
Oʻzbekiston Fanlar akademiyasi aka-

demigi:
— Mamlakatimizda ilmfanga, ayniqsa, 

tabiiy fanlar rivojiga eʼtibor kuchayganini 
chet ellik hamkorlarimiz ham bir ovozdan 
eʼtirof etmoqda. Xususan, fizika yoʻnalishida 
kadrlar tayyorlash, fanni yangi bosqichga 
olib chiqish borasida xorijlik nufuzli olimlar 
bilan muloqotlar oʻtkazildi. Natijada fizika 
fanida katta yutuqlarga erishildi.

Shu kunlarda shogirdlarim bilan seysmik 
sohada tadqiqot qilyapmiz. Yer qimirlashini 
12 soat oldin aniqlash maqsadi izlanishla
rimiz asosida turibdi. Bu borada katta gu-
ruh ishlayapti. Hozir Yer sayyorasi seysmik 
faol pallaga kirgan. Zilzila bir necha soniya-
da yuz beradi. Shunday paytda elektr, gaz 
tarmogʻini darhol oʻchirish, binoning xavf-
siz nuqtasida jon saqlash va boshqa zarur 
chora tadbirlar haqida maxsus koʻrsatma-
lar mavjud. Ammo zilzila xavfidan barvaqt 
 ogohlantiruvchi tizim hali ishlab chiqilma-
gan. Bu tizimni yoʻlga qoʻyish juda katta 
saʼyharakat talab qiladi. Buning uchun juda 
katta mablagʻ va vaqt kerak. Zilzilani oldin-
dan prognoz qilish borasidagi izlanishlarimiz 
shunga qaratilgan. Niyatimiz amalga oshsa, 
tabiiy ofat xavfidan tezkor ogohlantiruvchi 
uskunalar butun mamlakatimizga tarqatiladi.

Anjumanda hamkasblarimga mana shu 
izlanishlar haqida soʻzlab berdim. Fanlar 
aka demiyasining 80 yilligi yangi tadqiqot-
larga katta yoʻl ochishi, xalqaro hamkorlik 
doiralari kengayishi, oʻzbek ilm fani va aka
demiyasining shuhrati dunyo miqyosida 
oshi shiga zamin yaratadi.

“Yangi O‘zbekiston” muxbiri
Risolat MADIYEVA yozib oldi.

akademiyaning Qayta 
uyg‘Onish davri

ilm-fan rivojiga yangi hayot bag‘ishladi bILIm uchuN 100 mILLION sO‘m
savollarga javob berasiz va pulni sanab olasiz

Olimpiadada 1oʻrinni Jahongir Toʻra-
yev qoʻlga kiritdi. 21 yoshli bilimdon yigit 
Samarqand viloyatining Kattaqoʻrgʻon 
tumanidan. U bugungacha oʻndan ziyod 
xalqaro matematika olimpiadasi sovrin-
dori, akademik T.Sarimsoqov, akade-
mik Qori Niyoziy nomidagi stipendiyalar 
sohibi, “Asakabank” oʻtkazgan “Yosh 
matematik” stipendiyasi gʻolibi. Eng 
qizigʻi, Jahongir mazkur musobaqada 
oʻtgan yili ham birinchi oʻrinni egallab, 
100 million soʻmni qoʻlga kiritgan.

100 nafar finalchining 10 nafariga 
“Jahongir Toʻrayevni haqiqatan ham 
gʻoliblikka munosib deb hisob laysizmi?” 
degan savol bilan yuzlandik. Ularning 
barchasi “Ha” deb javob berdi. Demak, 
musobaqa rostdan haqqoniy oʻtibdi, de-
gan xulosamiz mustahkamlandi.

Yoshlar ishlari agentligi mutasad-
dilarining taʼkidlashicha, “Bilim uchun 
100 million” olimpiadasi takomillashti-
rilib, yangi yoʻnalishlar qoʻshilishi re-
jalashtirilmoqda. Bu oʻzaro raqobat 
muhitini kuchaytirib, bilimdonlar orasi-
da ragʻbat hissini yanada oshirishga 
xizmat qiladi.

Jonibek ALIJONOV,
“Yangi O‘zbekiston” muxbiri

insoniyat uchun eng kuchli qurol ham, eng qimmat kapital ham bilimdir. Aynan u qashshoq 
mamlakatlarni yuksaltirishi, kambagʻallarni badavlatga aylantirishi mumkin. yuksak taraqqiyot 
sari intilayotgan mamlakatimizning ham asosiy “dvigateli” bilimli, tafakkuri baland yoshlardir. Shu 
maʼnoda, yoshlar ishlari agentligi tashabbusi bilan tashkil etilgan “Bilim uchun 100 million” olimpiadasi 
intellektual salohiyatli yigit-qizlarni qoʻllab-quvvatlovchi ragʻbat namunalaridan biri boʻldi.

Keksa avlod vakillarining bolalik chogʻidagi 
mashaqqatlarni hikoya qilishi, yoʻqchilik, qa-
hatchilik nima ekanini bayon etishi yoshlar ta-
fakkurida bugungi farovon turmushga rozilik, 
qalblarida shuk ronalik hissini tuyishiga sabab 
boʻlishi lozim.

Bugun oʻsha zamonlar qaygʻusini koʻz 
oldimga keltirar ekanman, hozirgi toʻqchilik 
zamonida nega bunday beboshliklar, hayo
sizlik, nafs balosiga mubtalo boʻlish, molmulk 
deganda hech narsadan tap tortmaslik, ji-
noyat yoʻliga kirish, hatto qotillikka qoʻl  urish 
darajasigacha borish kabi illatu qusurlar qa-
yerdan paydo boʻlayotgani har birimizning 
ogʻrigʻimizdir. Axir biz “Hazrati odam” atalmish 
yagona otaonadan paydo boʻlgan emas-
mizmi?!

Moziydan xulosa chiqarish 
shukr qilishga undaydi

...19411942yillar. Chamasi 67 yoshlarda-
gi bolakay edim. Bir kuni Murodullo togʻamning 
oyogʻiga paytava oʻrayotganiga koʻzim tushdi. 
U kishining surati, kelbatini durustroq eslay ol-
masamda, suhbatimiz hamon qulogʻim ostida. 
U menga qarab, “Joʻra, biz urushga ketyap-
miz” dedi. Togʻam urushdan qaytmadi. Uning 
halok boʻlgani haqida Mustaqillik maydonidagi 
 urushda halok boʻlganlar va bedarak yoʻqol-
ganlar temir kitobida ismfamiliyasini oʻqigach, 
bilganman. Onam rahmatli umrining soʻnggiga 
qadar bedarak ketgan jigarining yoʻliga koʻz tikib 
oʻtdi. Togʻam bilan oxirgi suhbatimizni eslasam, 
onamning armon bilan dunyodan koʻz yumgani-
ni oʻylasam, bu yorugʻ olamda tinchlikdanda 
ulugʻ neʼmat yoʻqligini, bundan keyin ham boʻl-
masligini anglayman.

Yana bir voqea. Urush zabtiga olgan, 
odamlarning tinkamadori qurigan kezlar edi. 
“Terlama” (“bezgak” ham der edilar) degan ka-
sallik paydo boʻldi. Koʻplab qish loqdoshlarimiz 
qatori onam va Atovullo togʻam ham shu ka-
sallik bilan ogʻridi. Boz ustiga ocharchilik, aso-
siy ozuqa boʻlgan — non yoʻq. Qariyalar va 
bolalar har xil quruq mevalar, hatto ismaloq 
qaynatib, qatiqqa aralashtirib jon saqlar edi. 
Bu kasallik onamni dunyodan olib ketdi. Biz 
— uch bola onasiz boʻzlab qolaverdik, kasal 
— oʻgay otamiz, xolamiz va togʻamizning qa
ramogʻida voyaga yetdik. 

Atovullo togʻam brigadir edi. Bepoyon 
dalalarda bugʻdoy, arpa, noʻxat ekilardi. Bi
roq ming azob bilan yetishtirilgan hosil front-
ga yuborish uchun eshaklarga ortilib, tuman 
markaziga olib ketilardi. Xalq orasida “Bir kilo 
gʻalla oʻgʻirlagan kishi 15 yilga kesiladi”, de-
gan gap yurardi. Gʻalla voyaga yetmagan bo-
lalar, qariyalar, kasalmand ayollar tomonidan 
oʻroqda oʻrilar edi. Oʻrilgan bugʻdoy “chigʻana” 
degan aravada tegishli xirmonga olib borib 
tushirilar, keyin hoʻkizni bugʻdoy ustida aylan-
tirib yanchilardi. Soʻng ayollar va qariyalar 
donni shamolda sovurib, bugʻdo yini bugʻdoy-
ga, somonini somonga ajratar edi. Ana shu 
“galogov” degan mehnat menga oʻxshash 78 
yoshli bolalarning gardaniga tushardi. Tasav-
vur qiling, aravaga ortib ketilgan bugʻdoy 
boshoqlaridan ozginasi yerga toʻkilib qolsa 
ham terib olishga ruxsat berilmasdi. Men va 
menga oʻxshagan bolalar qorovuldan yashirib 
boshoq lardan terib kelib, uni tozalab bugʻdo
yini ajratar, qozonda qovurib, oila aʼzolarimiz 
bilan birga yer edik. Baʼzida oʻsha “qovur-
moch” ham boʻlmas edi. Uning oʻrniga bolalar 
va qariyalar ochlikdan oʻlib qolmasin, deb 
ilojsizlikdan hozirgi paytda chorva mollariga 
beriladigan, moydan qolgan chiqindi — kun-
jara olovda qizdirib berilardi. Hech yodimdan 
chiqmaydi, togʻam kunjarani “ozgina darmon 
boʻlsin”, deb bizga yedirib, keyin qoʻlimizdan 
tortib olardi. “Buni koʻp yesa shishirib yubora-
di, hatto oʻlimga ham olib boradi, bolam”, der 
edi.

1944yillar boʻlsa kerak. Ikki keksa kishi 
oʻlib qolgan ayolni koʻz oʻngimda sud rab, ka
fansiz, oʻz kiyimida bir chuqurga koʻmdi. Oʻy-
lasam, halihamon yuragim eziladi. Bunday 
mudhish kunlar, voqealarga oʻquvchi diqqatini 
qaratayotganim boisi shuki, xalqimiz oʻshan-
day dahshatli paytlarda ham birovning moliga 
koʻz olaytirish yoki “ochman” deb talonchilik 
qilish kabi nojoʻya harakatlarni sodir etish-
dan tiyilgan. Aksincha, bir parcha non topilsa, 
boʻlishib yegan, qoʻniqoʻshni, hatto begonaga 
ham ilingan. 

Hozirgi dorilamon zamonda nimaga muh-
tojmiz? “Kiyimsizman, ochman, yeyishga 
hech narsam yoʻq”, deb ayta olamizmi? Yoʻq, 
albatta. Bugun toʻkinsochinlik zamoni, tur-
mushimiz farovon. Oʻsha paytda ham noni 
bor, oʻziga toʻq kishilar juda kamchilik boʻl-
sada, bor edi. Lekin hech kim oʻz nomusini 

moddiyatga almashmagan. Uyat oʻlimdan 
qattiqligini, ornomus baridan ustun  turishini 
yaxshi bilgan, sabrqanoatli boʻlgan. Moziy-
dan xulosa chiqaraylik, shunda shukr qilishni 
oʻrganamiz.

Shu oʻrinda tarbiya egalari haqida es-
latsam, ular aslida kim? Otaona, bobo buvi, 
yana oila aʼzolari. Oʻsha men eslatgan davr-
larda bu tarbiyachilar toʻlatoʻkis bormidi? Yoʻq 
ediku. Ona boʻlsa, ota yoʻq, buvi boʻlsa, bobo 
yoʻq, akalar umuman yoʻq (bori ham urush-
ga safarbar etilgan). Ustiga ustak majburiy 
mehnatni aytmaysizmi... Ogʻir mehnatdan 
ayollar va bolalar oʻlimi, ayniqsa, yetim bolalar 
ahvoli chidab boʻlmas darajada musibatli edi. 
1012 yashar bolalar qahatchilik tufayli oʻqish 
oʻrniga odamlar molqoʻyini boqar, evaziga 
bir burda non topib yer, yo kimdir bergan 
ozgina suyuq ovqatni ichib kun oʻtka-
zardi. Dalaga chiqib, yer tekislash-
dan tortib, chigit ekish, sugʻorish, 
yagana, chekanka, paxtani terib 
xirmonga yelkalab olib borib 
topshirish, yarim tunda uyiga 
kelib, bir burda noni boʻlsa, 
birga baham koʻrish ularning 
kundalik odati edi. Biz “Yarim-
ta nonim — gʻanimat jonim”, 
deya mashaqqatlarga chidab 
yashagan xalqning avlodimiz. 

Yaratganga shukr, hozirgi 
toʻkinsochin, toʻqchilik za-
monida nonimiz butun, hech 
narsaga muhtojligimiz yoʻq. 
Ammo qorni toʻq, usti but boʻl-
sada, nafsini jilovlay olmayot-
gan ayrim shaxs larning koʻzi ochligi 
odamni oʻylantiradi, sergak torttiradi.

Yosh avlod tarbiyasi hamma 
zamonlarda ham gʻoyat 

muhim va dolzarb boʻlgan
Bizda yozilgan qonunlardan tashqari 

yozilmagan, yaʼni oʻzimizga xos urfodat, 
odobaxloq, haromhalol haqida bobomeros 
oʻgitla rimiz bor. Dunyoni oʻz ilmu maʼrifati bi-
lan asrlar davomida yoritib turgan olimu ulam-
olarimiz, mutafakkirlarimiz, muqaddas dinimiz 
bor. Musulmonchilikda oʻz farzandi tarbiyasi-
ga eʼtibor bermagan otaona oxiroqibat qat-
tiq azobda qolishi taʼkidlanganini ham yaxshi 
bilamiz. 

Nega dasturxon atrofida, oila davrasida 
vaqtivaqti bilan yoshlarga pandnasihat qil-
maymiz? “Bolam rus, ingliz yoki boshqa xo-
rijiy tilni yaxshi biladi, oʻzbek tilini oʻrganishi 
shart emas, gapirishni bilsa boʻldida”, deb 
“maqtanadigan”lar ham oramizda, afsuski, 
yoʻq emas. Toʻgʻri, yoshlarimiz imkon dara-
jasida koʻp tillarni bilishi shart va bu zarurat, 
biroq chet tilida bulbuligoʻyo boʻlsayu, oʻz 
ona tilini bilmaydigan, oʻqiganini yoki gapir-
ganini anglamaydigan farzandlardan qanday 
inson kutish va tarbiya talab qilish mumkin?

Kishilik jamiyatida azaldan odobi ziyo-
da, yaʼni tarbiyasi yuksak boʻlgan shaxs lar 
har tomonlama qoʻllabquvvatlangan. Shu 
bois, bugungi kunda goʻzal xulqli barka-
mol avlodni tarbiyalash, ularda chin insoniy 
fazilatlarni shakllantirish va ragʻbatlantirish 

uchun shartsharoit yaratish mamlakatimiz 
taraqqiyotining eng muhim masalalaridan biri 
hisoblanadi. Zero, Prezidentimiz aytganidek, 
“Yosh avlod tarbiyasi hamma zamonlarda 
ham gʻoyat muhim va dolzarb ahamiyatga ega 
boʻlib kelgan”.

Yana bir oʻyga toldiradigan holat. Baʼzan 
yarim tungacha koʻchakoʻyda, ayrim nooʻrin 
joylarda hali balogʻatga yetmagan oʻspirin yi
gitqizlarga koʻzing tushadi, shundaylar haqi-
da eshitasan, kunda-kunora ijtimoiy tarmoq-
larda oʻqiysan. “Nahotki, bularning otaonasi, 
bobo-momosi yoki biron yaqin qarindoshi 
boʻlmasa? Ular qayerga qarayapti ekan?”, 

uning yoshligi, birinchi marta qonunbuzarlik 
sodir etgani, boshqa yengillashtiruvchi holat-
lar eʼtiborga olinib, jazodan ozod qilinishi yoki 
qamoq bilan bogʻliq boʻlmagan jazo turlaridan 
biri qoʻllanilib, aybdor shaxs oʻz oilasiga qay-
tarilishi mumkin. Yoki aytaylik, Prezidentimiz 
bagʻrikenglik qilib, oxirgi 6 yilda 5 mingdan 
ortiq mahkumni afv etdi. Bu bagʻrikenglikka 
javoban ular chindan ham toʻgʻri yoʻlga tushib 
oldimi? Ular orasida yana qayta jinoyat yoʻliga 
kirganlari yoʻqmi? 

Maʼlumotlarga koʻra, 2019yildan buyon 
har yili 20 mingdan ortiq shaxs muddatidan 
oldin jazodan shartli ravishda ozod qilinar, 
10 ming nafar sudlanganlarning jazosi esa, 
yengilrogʻi bilan almashtirilar ekan. 2022yil-
da 90 mingdan ortiq shaxs jinoyat sodir etgan 

boʻlsa, ularning 11 ming nafardan koʻprogʻi 
muqaddam sudlangan shaxslardir. Hay-

ron qolasan kishi, huquqni muhofa-
za qiluvchi organlar va sud ushbu 

shaxs larni sodir etgan jinoyatla
ridan tegishli xulosa chiqargan 
boʻlsa kerak, deb oilasi, farzand
lari bagʻriga qaytarsayu, ular 
bunday bagʻrikenglik uchun 
rahmat aytib, osoyishta hayot 
kechirish oʻrniga yana jinoyat 
sodir etsa, bunday shaxslarni 
kim deb atash mumkin?!

Mening nazarimda, jinoyat-
ni tarbiyasi sayoz, maʼnavi-

yati buzuq kishilar sodir etadi. 
Maʼnaviyatsiz kimsalar oʻzlarini shu 

qadar ojiz sezadiki, hatto “jinoyat qil-
ishdan boshqa ishga yaramayman”, 

degan fikrga ham borib qoladi. 
Aslida, oila bagʻrida, farzand lar, qarin-

doshurugʻlar qurshovida boriga qanoat qilib 
yashashdan ortiq baxt bormi oʻzi?! Xalqimiz-
da “Ishlasang — tishlaysan”, degan naql bor. 
Buni “Ishingga, mehnatingga yarasha tishlay-
san. Boshqacha boʻlishi mumkin emas. Halol 
mehnatdan tashqari turli yoʻllar bilan olingan 
daromad hisobida yashash oxiroqibat kishini 
barbod qilib, “jinoyatchi” nomini olib, elyurt 
orasida xijolatda yurishgacha olib boradi. Bu 
— hayotning yozilmagan qonuni”, deya talqin 
qilish ham mumkin. Bu bilan kimningdir koʻng
lini ogʻritish fikridan yiroqman, faqat koʻpni 
koʻrgan bir oqsoqol sifatida “Birodarlar, ogoh 
boʻling!” demoqchiman, xolos.

Matbuotda eʼlon qilingan bir dahshatli 
raqamni keltiray. 2023yilning 7 oyida 21 ming 
871 nafar xotinqiz turli tazyiq va zoʻravonlik-
dan jabrlangan ekan. 84 foizidan koʻprogʻi 
aynan oʻz oilasida sodir etilgan. 210 kundaya, 
dahshat! Nahotki, ayrim erkaklar maʼnaviyati 
shu qadar sayoz? Jahlni bosish yoʻllari koʻp
ku. Zoʻravonlik, ayniqsa, onaga, yorga, oʻz 
qizidek boʻlgan kelinga tazyiq qilish yoki ular-
ga zoʻravonlik bilan jismoniy zarar yetkazish, 
yana qaytaraman, oʻta dahshatli! Xonadonda 
voyaga yetayotgan farzandlarning taqdirini 
oʻylamaslik — fojia. Biz otgan bitta tosh erta-
ga oʻzimizga oʻnta, yuzta, mingta boʻlib qayti-
shi ehtimoldan xoli emas. Har birimiz bu haq-
da bugunoq oʻylaylik. Keyin kech boʻlmasin. 
“Soʻnggi pushaymon — oʻzing ga dushman”, 
deydi dono xalqimiz. Bu dunyoda yaxshi 

yomondan xulosa chiqarib, birbirimizga qadr
don va gʻanimat boʻlib yashashdan boshqa 
yana qanday odamgarchilik bor?!

Kishining maʼrifatga yetishida sabr, shukr 
va bardosh asosiy omildir. “Noqobil farzand 
nimaga oʻxshaydi?” degan savolga bir oqil 
kishi “Ortiqcha barmoqqa oʻxshaydi, kessang 
ogʻriydi, qoldirsang nuqsondir”, deb javob ber-
gan ekan. 

Biz farzandlarimiz, umuman, yoshlarni 
tarbiyalashda milliyligimiz, oʻz urf odatlarimiz, 
mafkurayu tafakkurimiz oʻta muhimligiga eʼti-
borimizni qaratmogʻimiz lozim. Bundan  qariyb 
uch ming yil muqaddam mamlakatimizda 
yaratilgan, xalqimizning asrlar davomida 
toʻplagan hayotiy tajribasi, diniy, axloqiy, ilmiy, 
adabiy qarashlarini ifodalaydigan, otabobo
larimizning aqlzakovati, qalb qoʻri mahsuli 
boʻlgan “Avesto” kitobida oila qurish, farzand 
koʻrish va ularning tarbiyasiga alohida eʼtibor 
qaratish, bola huquqlarini hurmat qilish oddiy 
hol sifatida emas, balki har bir inson uchun 
ezgu ishlar qatorida vazifa etib belgilangan. 
Nahotki, bugun biz mana shunday fazilatli 
farzand larga otaona boʻlishni istamasak?!

Istaymiz! Faqat eʼtibordan chetda qoldi-
ramiz. Bola tarbiyasi bilan koʻpam ishimiz 
boʻlavermaydi. Aslida, bola oilada shakllani-
shi, asosiy tarbiyani oilada olishi, kamolotga 
yetishi darkor. Bolalarimiz yetti yoshida yetili-
shi zarur. Otaona boʻldikmi, biz uchun asosiy 
vazifa, birinchi navbatda, bola tarbiyasi boʻlib, 
bu har bir oilaning muqaddas burchi hisobla-
nadi. Har bir oila tarbiya maskani sifatida oʻz 
vazifasini bajarishi shart, deb oʻylayman.

Bugungi kunda xalqimizni tashvishlan-
tirayotgan eng dolzarb masalalardan  biri 
taʼlimtarbiya masalasi ekani ham bejiz emas. 
Qayerda nuroniylar davra qursa, oʻsha yerda, 
albatta, shu mavzu koʻtariladi. Nega? Chun-
ki muammo bor. Men bola tarbiya ni koʻproq 
koʻchadan emas, oiladan olsin deganimning 
sababi, endigina hayotga kelgan norasida 
goʻdak oʻzini anglab oladigan yoshgacha boʻl-
gan davrda milliy qadriyat va maʼnaviyatimiz-
ga zid boʻlgan tashqi taʼsirlarga koʻp uchraydi.

Oilada farzand dunyoga kelishi — baxt. 
Bu har bir nikohning barqarorligi, yosh ke-
linkuyovlar turmushining mustahkamligini 
taʼminlovchi muqaddas hodisadir. Bola atak
chechak qilib, tili chiqarchiqmas ularni xusu-
siy bogʻchalarga berish holatlari kuzatilmoq-
da. Mening nazarimda, bolaning tarbiyasi, bi
rinchi navbatda, otaonaning vazifasi boʻlishi 
kerak. Bu bilan bolalar bogʻchasi shart emas, 
demoqchi emasman. Har bir otaona oʻz far-
zandining qanday inson boʻlib voyaga yetishi-
da masʼuliyatni boshqaga bermagani maʼqul 
demoqchiman, xolos.

Bola oʻz otaonasi bagʻrida atrofmuhitga, 
jamiyatga nisbatan toʻgʻri, oqil munosabatni 
anglab ulgʻayishi lozim. Maktabgacha taʼlim 
va maktab taʼlimi jarayonida esa yoshlar 
tarbiyasi yanada mukammallashib boradi, 
 oʻqishga munosabati, Vatani va xalqiga sado-
qat tuygʻusi shakllanadi. 

Bugun davlatimiz siyosatining ustuvor 
vazifalaridan biri — kitobxon yoshlarni tarbi-
yalash. Barchamiz koʻrib, bilib turibmiz, kitob 
oʻqib, jamiyatda oʻz oʻrnini topayotgan yoshlar 
koʻp. Hatto ular orasida davlatimiz tomonidan 
moddiy ragʻbatlantirilayotganlari ham bor. 
Biroq bu barcha yoshlarimiz kitob oʻqiyapti, 
degani emas. Biz yoshlarni kitob orqali tarbi-
yalash tizimini keng yoʻlga qoʻyishimiz lozim. 

Farzandining haqiqiy vatanparvar va in-
sonparvar boʻlib yetishishini istagan har bir 
otaona oʻz bolasi feʼlatvorini, xattiharakatini 
kuzatishni kundalik vazifa, deb bilishi zarur. 
Bu masalada qoʻniqoʻshni va mahalla oqso-
qollari ham beparvo boʻlmasligi muhimdir. 
“Bola bolada”, degan andishaga aslo yoʻl 
qoʻyib boʻlmaydi. Bolaga eʼtiborsizlik juda ogʻir 
oqibatlarga olib kelishi mumkinki, keyin bun-
ga qanchalik pushaymon boʻlmaylik, qayta 
oʻrniga keltirish amrimahol. Kelajagimiz vorisi 
boʻlgan yoshlar tarbiyasiga, taqdiriga befarq 
boʻlishga aslo haqqimiz yoʻq. 

Hurmatli otaonalar, bobolaru buvilar, 
farzand larimiz kelgusida yaxshi inson sifatida 
ulgʻaysin, otaonasiga, xalqiga mehribon, vatan-
parvar, aqlfarosatli, bilimli, tarbiyali, iymonli 
boʻlsin desangiz, ularning tarbiyasiga befarq 
boʻlmang! Bu tarbiya masalasida oqil boʻlish, 
vaqti kelsa, qattiqqoʻllik qilish talab etiladi.

Oʻtmishda koʻpgina qiyinchilik, ocharchilik va dahshatli kunlarni 
boshdan kechirgan kishi sifatida taʼlim-tarbiyaga oid ayrim 
mulohazalarimni kelajagimiz boʻlmish yoshlarga yetkazishni fuqarolik 
burchim, deb oʻylayman. Bugun samimiy, tanti va mehnatkash 
xalqimizga mutlaqo yarashmaydigan, urf-odat va mafkuramizga 
butunlay yot jihatlar koʻzga tashlanayotgani barchamizni oʻyga 
toldiradi. Ana shunday muammolarning oldini olishga harakat 
qilish amaliyotchi huquqshunos oqsoqollardan biri sifatida mening 
vazifamdir.

Ubaydulla MINGBOYEV,
O‘zbekiston sudyalari 
assotsiatsiyasi raisi, 
O‘zbekistonda xizmat 
ko‘rsatgan yurist

deysan. Farzand tarbiyasiga eʼtiborsiz boʻlgan 
ayrim otaonalar bolalari biror qonunbuzarlik 
sodir etgachgina idoramaidora “adolat istab” 
sarson yuguradi. Ham moddiy, ham maʼnaviy 
zarar koʻradi. Baʼzilari huquqni muhofaza 
qiluv chi va sud idoralaridan noroziligini ham 
bildiradi. Lekin oʻz farzandlari tarbiya siga 
nega eʼtiborsiz va befarq qaragani, qonunqoi-
dalarga rioya qilmagani yoki hayotda uchrab 
turadigan noxush holatlardan tegishli saboq 
chiqarmagani haqida oʻylab ham koʻrmaydi.

Oʻtgan asrda Abdulla Avloniy bobomizning 
“Tarbiya biz uchun yo hayot — yo mamot, yo 
najot — yo halokat, yo saodat — yo falokat 
masalasidir” degan hikmatli soʻzlari hamon 
kun tartibida turibdi. Otaonalar, bobobuvilar 
farzand va nabiralariga mana shu purmaʼno 
hikmatlarning mazmunmohiyati haqida ga-
pirib, zarur nasihat berib borsa, foydadan xoli 
boʻlmaydi, albatta. Hech kimdan, hech qachon 
mana shunday pandu nasihatlarni eshitmaslik 
ham tarbiyasizlikka olib keladi. Oqibatda zarar 
yana otaona va boshqa oila aʼzolari gardani-
ga tushib, tashvishu nadomatda yashaydi.

Oila tarbiya maskani sifatida 
oʻz vazifasini bajarishi shart

Tergov organlari va sudlar tomonidan koʻri
ladigan ayrim jinoyatlarda shaxsning harakati, 

keksalar o‘giTi

6 Ma’naviyat2023-yil 14-dekabr, 260-son YANGI O‘ZBEKISTON

bobomeros hikmat:
fARzAND TARbIyAsIDA mILLIy G‘OyA, 

OzOD TAfAKKuR vA uyG‘OQ Ruh bO‘LsIN!


